
 

 ACTA 

Expediente núm.: Órgano colexiado: 

PLN/2021/3 Pleno 

 

DATOS DE DESENVOLVEMENTO DA SESIÓN 

Tipo Convocatoria Ordinaria

Data 25 de marzo de 2021 

Duración Desde as 20:05 ata as 23:59 horas 

Lugar SESIÓN TELEMÁTICA ARTIGO 46.3. 

Presidida por Digna Rosa Rivas Gómez 

Secretario María Ángeles García Villaverde 

Sendo as vinte horas e cinco minutos, de conformidade co Decreto de Alcaldía número 
2021-0063  de  data  22/02/2021,  de  convocatoria  da  sesión  ordinaria,  reúnense 
mediante participación a distancia a través da Sede electrónica da entidade, baixo a 
presidencia  da  sra.  Alcaldesa,  Digna  Rosa  Rivas  Gómez,  e  a  asistencia  dos/das 
seguintes concelleiros e concelleiras:

Polo  Grupo  municipal  Popular  Pedondela  (PP):  María  Carmen  Bastos  Rodríguez, 
María  Carmen  Amoedo  Dasilva,  Iván  Crespo  Rodríguez,  Miguel  Ángel  Álvarez 
Ballesteros,  María José Barciela Barros,  Erminda Quelle  Fernández,  David  Muiños 
Portela, Sandra Bastos Míguez e Ángela Antón Pazos.

Polo  Grupo  municipal  Socialista  Redondela  (PSDEG-PSOE):  María  Castro  Abad, 
Ignacio Eduardo González Lago, Marta Alonso Domínguez, Vicente Lamas Guisande, 
Olga María García Ballesteros e Alberto Álvarez Pérez

Polo Grupo municipal Agrupación de Electores de Redondela 2019 (AER): Roberto 
Villar Rodríguez, Daniel Boullosa Martínez e Xosé Manuel Vila Soutullo

Polo  Grupo  municipal  Bloque  Nacionalista  Galego  Redondela  (BNG):  Xoán Carlos 
González Campo e Yésica García Cruz 

Asiste tamén o interventor do Concello, Ángel Santamariña Rivera e, actuando como 
secretaria eu mesma, Mª Ángeles García Villaverde como secretaria xeral do Concello.

Unha vez verificada a válida constitución do órgano, advertindo a secretaria que neste 
momento non asiste  a concelleira Ángela Antón Pazos, a Alcaldesa  abre a sesión, 
procedéndose á deliberación sobre os asuntos incluídos na orde do día:

A) Parte resolutiva

1. Aprobación da acta da sesión anterior

2. Toma de posesion como concelleiro polo grupo municipal de AER Xosé Manuel 
Vila Soutullo 

3. Aprobación  definitiva  do  Estudo  de  Detalle  promovido  por  Desarrollos 
Urbanísticos Playa de Arealonga, S.L., representada por Óscar Mon Seijas, na 
zona da praia de Arealonga– Chapela. (5220/2017)

4. Aprobación  da  inclusión  no  Inventario  Municipal  de  Bens  da  parcela  do 
aparcadoiro do CEIP Outeiro das Penas. (312/2021)

5. Aprobación da inclusión no Inventario de Bens do Concello de Redondela do 
parque infantil sito en Estrada de Cedeira S/N (Expte. 5405/2020) 

B) Actividade de control

6. Dar conta das resolucións da Alcaldía

7. Dar  conta  da  Resolución  de  Alcaldía  2021-0437  de  xeración  de  crédito, 
expediente de modificación de créditos MC 06-21 gc 03-21 MC 06

8. Dar conta da Resolución 2021-0440 de modificación de créditos MC 07-21 tc 
04-21

9. Dar conta da Resolución da Alcaldía 2021-0646 do expediente administrativo 
de modificación de crédito MC 08-21 ir 01-21 

10. Mocións 

C) Rogos e preguntas

11. Rogos 

12. Preguntas

INCIDENCIAS:

A concelleira  Ángela Antón Pazos incorpórase á sesión ás  20:36 horas, durante a 
lectura dos antecedentes do segundo punto da orde do día. 

A concelleira sra. Barciela sae da sesión ás 21:02 h, no momento da exposición dos 
antecedentes do punto 5 e reicorpórase ás 21:07 h despois da votación deste punto e 
no momento da exposición da moción do PP sobre creación do GES

A alcaldesa, con carácter previo ao tratamento dos asuntos incluídos na orde do día, 
solicita  que  se  garde  un  minuto  de  silencio  para  lembrar  sempre  ás  vítimas  da 
violencia machista, asasinadas por violencia machista e tamén a todos e todas os 
falecidos e as falecidas pola pandemia do Covid, e pide responsabilidade para que 
sigua disminuindo os casos na pandemia.

A) PARTE RESOLUTIVA 

1. Aprobación da acta da sesión anterior

Sométese a aprobación a da sesión ordinaria PLN/2021/2 do 25/02/2021 que fóra 

remitida xunto coa convocatoria.

Preguntados pola sra. Alcaldesa, ningún dos concelleiros ou das concelleiras realiza 
obsevación  alguna,  polo  que  se  somete  a  votación,  resultando  aprobada  por 
unanimidade dos concelleiros e concelleiras presentes, sendo 20 (vinte) votos a favor 
(8 do PP, 7 do PSdeG-PSOE, 3 da AER e 2 do BNG)

 

2.  Toma de  posesión como concelleiro  polo grupo municipal  de  AER Xosé 
Manuel Vila Soutullo

Recibida da Xunta electoral Central a credencial correspondente a don Xosé Manuel 
Vila  Soutullo,  incluído  na  lista  de  candidatos  presentada  pola  Agrupación  de 
Electores de Redondela 2019 para as eleccións locais de 26 de maio de 2019, en 
substitución,  por  renuncia,  de  dona  Susana  Couñago  Andrés,  e  previa  renuncia 
anticipada de don José Carlos Orge Míguez e dona Laura Carmela Darriba Ferradas.

Quedando acreditado no expediente que don Xosé Manuel Vila Soutullo procedeu a 
cumprimentar na secretaría do Concello a pertinente declaración de bens e intereses 
e a de posibles causas de incompatibilidade, procede que se incorpore á sesión aos 
efectos de formular o xuramento ou promesa do seu cargo.

Verificado o anterior, de acordo coa fórmula legalmente establecida, toma posesión 
do seu cargo de concelleiro a todos os efectos.

A sra. Alcaldesa dá a benvida ao novo concelleiro e a noraboa por formar parte deste 
goberno e dalle a palabra.

O sr. Vila comeza agradecendo á veciñanza do Concello de Redondela que confiou, 
confía  e  confiará  no  proxecto  da  Agrupación  de  Electores  de  Redondela,  que 
representari a partir de hoxe e aos compañeiros e compañeiras que me precederon, 
tanto no traballo do día a día coma no de representantes electas e electos. 

Polos valores democráticos que me caracterizan,  e por  imperativo legal,  prometo 
pola miña conciencia e honra cumprir fielmente as obrigas do cargo de concelleiro do 
Concello de Redondela, con lealdade e gardar e facer gardar a Constitución como 
norma fundamental do Estado.

A alcaldesa informa que xa forma parte do grupo parlamentario da AER, quedando 
incorporado á sesión.

 

3.  Aprobación  definitiva  do  Estudo  de  Detalle  promovido  por  Desarrollos 
Urbanísticos Playa de Arealonga, S.L., representada por Óscar Mon Seijas, na 
zona da praia de Arealonga– Chapela.

ANTECEDENTES

Ditame favorable da Comisión Informativa de Urbanismo, Vivenda e Infraestruturas da 
súa xuntanza ordinaria do día 16 de marzo de 2021:

Pola presidencia, a concelleira de urbanismo, dase conta da súa proposta de data 9 
de marzo de 2021 do seguinte tenor:

<<Coa  finalidade  de  ordenar  os  volumes  edificables  e  reaxustar  as  aliñacións  e 
rasantes nunha zona sita na praia de Arealonga – Chapela, pola mercantil Desarrollos 
Urbanísticos  Playa  de  Arealonga,  S.L.,  representada  por  Óscar  Mon  Seijas, 
presentouse estudo de detalle.

Por acordo da Xunta de Goberno Local na sesión celebrada en data 26 de xullo de 
2018 aprobouse inicialmente o estudo de detalle na zona da praia de Arealonga – 
Chapela, de acordo co proxecto (2ºRefundido), de marzo de 2018 (asinado en maio 
de 2018 polos arquitectos redactores do proxecto José Luis Pereiro Alonso e Simón 
Pereiro López-Quecuty).

Efectuado  o  trámite  de  información  con  notificación  individual  aos  interesados, 
anuncio no xornal Faro de Vigo de data 31/07/2018 e publicación no Diario Oficial de 
Galicia núm. 170, do 06/09/2018, presentáronse escritos de alegacións, segundo se 
recolle no certificado emitido en data 15/10/2018 pola secretaria xeral accidental.

Vistos  os  informes  favorables  coas  prescricións  fixadas  de  data  16/01/2019  do 
subdirector  xeral  de xestión do Dominio Público Hidráulico de Augas de Galicia e 
posterior do 30/03/2020; informe favorable do 20.03.2020 da Dirección General de 
Aviación  Civil  e,  informe  en  materia  de  costas  previo  á  aprobación  definitiva,  de 
conformidade co artigo 117.2 da Lei 22/1988, do 28 de xullo, de Costas, da directora 
xeral  de  Ordenación  do  Territorio  e  Urbanismo,  de  data  11  de  xuño  de  2020 
(expediente SAIS-A-PO-18/145). Non se formulan obxeccións ao estudo de detalle.

Visto o  documento de estudo de detalle  asinado o 3 de novembro de 2020 polo 
arquitecto  Simón  Pereiro  (Pereiro  arquitectos,  SLP),  adaptado  ao  Título  III  das 
normas técnicas de planeamento urbanístico de Galicia.

Vistos os últimos informes do arquitecto municipal de data 24 de novembro de 2020 e 
núm. 2021-0010 de data 8 de febreiro de 2021 da técnica de administración xeral, 
que transcrito este último di:

“Visto o expediente entregado a esta técnica, cos datos identificativos referenciados 
na marxe superior, teño a ben emitir o seguinte informe:

I. Antecedentes:

De xeito sucinto indícanse os antecedentes máis salientables.

1.Escrito  presentado  por  Desarrollos  Urbanísticos  Playa  de  Arealonga,  S.L., 
representada por Óscar Mon Seijas, con rexistro de entrada no concello o 10/08/2017 
2017-E-RC-11807, en solicitude de tramitación do estudo de detalle en terreos sitos 
no ámbito da praia de Arealonga – Chapela.

2. Informe desta técnica de administración xeral adscrita a urbanismo, núm. 2018-
0026 de data 13/03/2018.

3. Novo proxecto 2º Refundido, de marzo de 2018 (asinado en maio de 2018 polos 
arquitectos redactores do proxecto José Luis Pereiro Alonso e Simón Pereiro López-

Quecuty).

4. Informe preceptivo en materia de costas de conformidade co artigo 117.1 da Lei 
22/1988, do 28 de xullo, de Costas, da directora xeral de Ordenación do Territorio e 
Urbanismo, de data 18 de xuño de 2018 (expediente SAIS-A-PO-18/145).

5. Informes do arquitecto municipal de data 04/07/2018 e da técnica de administración 
xeral adscrita a urbanismo, núm. 2018-0064 de data 05/07/2018.

6. Acordo adoptado en sesión celebrada con data 26/07/2018 pola Xunta de Goberno 
Local, de aprobación inicial do estudo de detalle promovido pola mercantil Desarrollos 
Urbanísticos Playa de Arealonga, S.L., representada por Óscar Mon Seijas, na zona 
da praia de Arealonga – Chapela, de acordo co proxecto (2º Refundido), de marzo de 
2018 (asinado en maio de 2018 polos arquitectos redactores do proxecto José Luis 
Pereiro Alonso e Simón Pereiro López-Quecuty).

7. Información pública, con notificación individual aos interesados, anuncio no xornal 
Faro de Vigo de data 31/07/2018 e publicación no Diario Oficial de Galicia núm. 170, 
do 06/09/2018.

8.  Escritos  de  alegacións  presentados  por:  Rubén  Riveiro  Ayra,  con  rexistro  de 
entrada o 30/09/2018 2018-E-RE-1383 e,  María Beatriz González López e quince 
máis, con rexistro de entrada o 05/10/2018 2018-E-RE-1428.

9. Certificado emitido en data 15/10/2018 pola secretaria xeral accidental relativo ás 
alegacións presentadas na información pública.

10.  Informe  favorable  coas  prescricións  fixadas  neste,  de  data  16/01/2019  do 
subdirector xeral de xestión do Dominio Público Hidráulico de Augas de Galicia.

11.  Escrito  presentado  por  Óscar  Mon  Seijas,  con  rexistro  de  entrada  o  día 
01/02/2019 2019-E-RE-188, en resposta das alegacións formuladas.

12. Novo proxecto, 3º Refundido asinado en agosto de 2019 e planos corrixidos o 
13.02.2020.

13.  Informe do 09.10.2019 do arquitecto municipal  no que recolle,  respecto ao 3º 
refundido que o ED plantexa un tratamento para minimiza-lo impacto das medianeiras 
vistas xeradas. O Estudio de Detalle 3º Refundido presentado non modifica en nada a 
ordenación proposta. Limítase a incorporar a documentación solicitada por Augas de 
Galicia a 17.01.19 e propoñer un tratamento vexetal ás medianeiras vistas. Daquela 
non hai alteracións substanciais que fixeran precisa unha nova aprobación inicial e 
exposición pública.

14. Informe favorable do 20.03.2020 da Dirección General de Aviación Civil.

15. Informe favorable do 30.03.2020 de Augas de Galicia.

16. Informe en materia de costas previo á aprobación definitiva, de conformidade co 
artigo  117.2  da  Lei  22/1988,  do  28  de  xullo,  de  Costas,  da  directora  xeral  de 
Ordenación do Territorio e Urbanismo, de data 11 de xuño de 2020 (expediente SAIS-
A-PO-18/145). Non se formulan obxeccións ao estudo de detalle.

17. Informe do arquitecto municipal de data 16/06/2019, no que entre outros, conclúe:

"As Normas Técnicas de Planeamento ás que debe adaptarse o ED contemplan a 
sistematización formal (abreviaturas, simboloxías, arquivos vectoriais, codificacións, 
cartelas, modelos, fichas e catálogos) pero non supoñen modificacións no fondo da 
ordenación.  Daquela  a  devandita  adaptación  non  poderá  modificar  a  ordenación 
proposta.

Unha  vez  presentada  a  citada  adaptación  do  ED  ás  Normas  Técnicas  de 
Planeamento, poderáse proceder á aprobación definitiva do ED."

18.  Documento  de  estudo  de  detalle  asinado  o  3  de  novembro  de  2020  polo 
arquitecto  Simón  Pereiro  (Pereiro  arquitectos,  SLP),  adaptado  ao  Título  III  das 
normas técnicas de planeamento urbanístico de Galicia.

19.  Informe  do  arquitecto  municipal  de  data  24/11/2020  no  que  recolle  que  o 
devandito  documento  de  estudo  de  detalle  non  modifica  en  nada  a  ordenación 
proposta. Limítase a adaptar a ordenación á formalidade establecida polas Normas 
Técnicas de Planeamento.  Cumpre lóxicamente coas súas determinacións.  Que o 
expediente  é  conforme  coa  legalidade  urbanística  e  que  se  pode  aprobar 
definitivamente o estudo de detalle.

II. Lexislación xeral aplicable:

1.Lei 2/2016, do 10 de febreiro, do Solo de Galicia. (LSG)

2.Regulamento da Lei 2/2016, do 10 de febreiro, do solo de Galicia, aprobado polo 
Decreto 143/2016, do 22 de setembro. (RLSG)

3.Plan Básico Autonómico, aprobado polo Decreto 83/2018, do 26 de xullo. (PBA)

4.Normas Técnicas de Planeamento Urbanístico de Galicia, aprobadas pola Orde da 
consellería  de  Medio  Ambiente,  Territorio  e  Vivenda  do  10  de  outubro  de  2019. 
(Disposición Transitoria Primeira)

5.Normas  Subsidiarias  de  Planeamento  de  Ámbito  Municipal  de  Redondela 
publicadas no BOP de Pontevedra o 14.04.1988, con modificación puntual publicadas 
no mesmo Diario Oficial o 25.03.2008 e corrección de erros o 17.04.2008. (NNSS)

6.Plan Especial de Reforma Interior de Chapela, publicado no BOP de Pontevedra 
núm. 258, do 08/11/1988. (PERI de Chapela)

7.Lei 39/2015, do 1 de outubro, do Procedemento Administrativo Común. (LPAC)

8.Lei 7/1985, do 2 de abril, Reguladora das Bases do Réxime Local. (LBRL)

III. Consideracións legais:

I. Antes de pasar a analizar as alegacións formuladas, reitérome no meu informe núm. 
2018-0064  de  data  05/07/2018,  cuxo  contido  se  da  por  reproducido  no  presente 
informe para evitar reiteracións.

II.  Análise  dos  escritos  de  alegacións  presentados,  en  tempo,  no  trámite  de 

información pública por Rubén Riveiro Ayra, con rexistro de entrada o 30/09/2018 
2018-E-RE-1383 e,  María Beatriz  González López e quince máis,  con rexistro de 
entrada o 05/10/2018 2018-E-RE-1428.

II.I Escrito de alegacións de Rubén Riveiro Ayra, veciño do camiño da Grila, expoñe 
que non está de acordo con que se faga o acceso ao garaxe do proxecto, xa que este 
tramo do camiño ten unha entrada mínima e que non ten saída; co soterramento das 
dúas  plantas  de  garaxe  baixo  o  nivel  do  mar  puidendo  provocar  danos  nas 
cimentacións das vivendas contiguas, afectar aos pozos de auga e, tampouco coa 
tipoloxía da edificación que se propoñe.

O arquitecto municipal no informe emitido con data 16/06/2020, no que se reitera no 
informado no 11.03.2019, recolle:

"4.28.4.1. Con respeito ó sinalado en 4.25.1 e 4.26.5, o ED en trámite nada modifica 
do trazado e ancho establecidos polo PERI-Chapela para o camiño da Grila.

4.28.4.2.  Con  respeito  ó  sinalado  en  4.25.2,  a  tramitación  dun  ED  é  un  asunto 
administrativo  e  non  civil.  Se  houbese  danos  ás  edificacións  ou  bens  cercanos 
provocados  pola  edificación  correspondería  ós  seus titulares  facerse cargo  deles. 
Ademais hai informe favorable de Augas de Galicia.

4.28.4.3. Con respeito ó sinalado en 4.25.3, o lugar xa non é un barrio pesqueiro 
senon  residencial  e  turístico.  A  reordenación  de  volumes  é  un  procedemento 
autorizado no lugar. A calificación da operación como especulativa no é un argumento 
xurídico  nin  urbanístico  e  de  acordo  á  RAE  significa  operación  comercial  que 
practícase con mercadorías, valores ou efeitos públicos co ánimo de obter beneficio."

A maior abundancia, o estudo de detalle ten por obxecto unha nova ordenación dos 
volumes e reaxuste das aliñacións previstos no PERI de Chapela, o cal foi publicado 
no  BOP de  Pontevedra  do  08/11/1988,  e  non  hai  que  esquecer  que  o  PERI  de 
Chapela  é  un  instrumento  de  planeamento  urbanístico  que  ten  unha  vixencia 
indefinida (artigo 82.1 LSG). Así o artigo 84 da LSG sobre os efectos de aprobación, 
establece  que:  <<  os  instrumentos  de  planeamento  son  disposicións  de  carácter 
xeral, […] serán inmediatamente executivos tras a súa entrada en vigor.>>

Así  mesmo,  de  acordo  co  disposto  nos  artigos  79  da  LSG e  192  do  RLSG,  en 
desenvolvemento  dos  plans  xerais,  plans  parciais  e  plans  especiais,  poderán 
redactarase estudos de detalle cos seguintes obxectivos: completar ou reaxustar as 
aliñacións e as rasantes (artigos 79.1 a)  e 192.1.a)  RLSG),  e no apartado 2 dos 
citados preceptos, se establecen os límites dos estudos de detalle, que en ningún 
caso poderán:

<< a) Alterar o destino urbanístico do solo.

b) Incrementar o aproveitamento urbanístico.

c) Reducir as superficies destinadas a viais, espazos libres ou dotacións públicas.

d) Prever a apertura de vías de uso público que non estean previamente recollidas no 
plan que desenvolvan ou completen.

e) Aumentar a ocupación do solo, as alturas máximas edificables ou a intensidade de 
uso.

f) Parcelar o solo.

g)  Non  ter  en  conta  ou  infrinxir  as  demais  limitacións  que  lles  impoña  o 
correspondente plan.

h) Establecer novos usos e ordenanzas.

Para os efectos do disposto na letra c), entenderase por dotacións públicas, ademais 
dos viais e dos espazos libres, os equipamentos públicos e as infraestruturas>>.

Unha  novidade  importante  en  relación  ao  ámbito  a  desenvolver  dos  estudos  de 
detalle que introduce a LSG no 2016 respecto á derrogada Lei  9/2002,  do 30 de 
decembro, de ordenación urbanística e protección do medio rural de Galicia, é que 
eliminouse que terían que abranguer cuarteiróns ou unidades urbanas equivalentes 
completas, puidendo agora limitarse a ámbitos que non reúnan esas características.

Respecto ao aducido do camiño da Grila, dentro dos límites dos estudos de detalle, 
atópase a prohibición de reducir as superficies destinadas a viais, espazos libres ou 
dotacións  públicas.  Visto  o  documento  do  estudo  de  detalle  que  foi  aprobado 
inicialmente, pode constatarse a cesión de vial público, en 97,18 m² de superficie, na 
parte  do  ámbito  que  linda  directamente  co  camiño  da  Grila,  destinado  á  súa 
ampliación. Ao que hai que engadir que, a través do estudo de detalle non se pode 
prever a apertura de vías de uso público que non estean previamente recollidas no 
plan que desenvolvan ou completen.

En canto ao aducido da tipoloxía da edificación proposta, o PERI de Chapela nese 
ámbito prevé unha edificación pechada de baixo máis dous andares sobre rasante, co 
estudo de detalle o que se plantexa é a solución dun único sólido corrido onde o 
plano de zonificación do PERI de Chapela debuxa varios sólidos acaroados, cunhas 
alturas de baixo máis dous andares, edificación pechada, polo que non se modifica a 
tipoloxía da edificación.

Nomeadamente,  o PERI  de Chapela atribúe ao ambito tres sólidos de edificación 
pechada de tres plantas, dos cales dous inciden na zona de servidume de protección 
do dominio público marítimo terrestre,  namentres que o estudo de detalle  propón 
como  solución  un  único  sólido  situado  nesta  zona,  cunha  aliñación  retranqueda, 
quedando os terreos afectados libres de edificación. Neste senso, convén recoller o 
cadro explicativo comparativo do PERI de Chapela e o do estudo de detalle proposto, 
realizado  polo  arquitecto  municipal  no  informe  de  data  04/07/2018,  no  que  os 
parámetros do estudo de detalle cumpren cos do PERI de Chapela

PERI-Chapela Estudio Detalle

4.18.2.1.  Edificación  pechada  B+2  andares 
sobre rasante 

613,89 m² 613,89 m²

4.18.2.2. Vial Público 143,40 m² 338,85 m²

PERI-Chapela Estudio Detalle

4.18.2.3. Zoas Verdes e espazos Libres de Uso 
Privado 

669,90 m² 474,45 m²

4.18.2.4. Total ámbito Estudio de Detalle 1.427,19 m² 1.427,19 m²

4.18.2.5. Ocupación Baixo rasante 613,89+15% 705,97 m²

4.18.2.6. Vos permitidos 30,69 m² PP 30,69 m² PP

4.18.2.7. Edificabilidade sobre rasante 1.903,05 m² 1.903,05 m²

4.18.2.8. Altura edificacións sobre rasante 9,00 m 9,00 m

4.18.2.9 Uso espazos baixo cuberta Rochos Rochos 

Así mesmo, lembrar respecto á posible afección da fachada marítima, consta informe 
en materia de costas de conformidade co artigo 117.1 da Lei 22/1988, do 28 de xullo, 
de Costas, da directora xeral de Ordenación do Territorio e Urbanismo, de data 18 de 
xuño de 2018 (expediente SAIS-A-PO-18/145), así como informe do 11 de xuño de 
2020, no que non se formulan obxeccións ao estudo de detalle.

Respecto ao aducido da afectación dos pozos de auga da zona, tal como se recolle 
nos antecedentes, consta informe ao proxecto do estudo de detalle dende o punto de 
vista das competencias do organismo de conca, coas prescricións fixadas neste, de 
data 16/01/2019 do subdirector  xeral  de xestión do Dominio Público Hidráulico de 
Augas de Galicia, do que conclúe logo de facer unha análise pormenorizada, informar 
favorablemente  o  estudo  de  detalle  praia  de  Arealonga,  segundo  refundido,  e 
posterior informe favorable do 30.03.2020 de Augas de Galicia.

Visto o cal, non procede estimar ditas pretensións.

II.II  Escrito  de  alegacións  de  María  Beatriz  González  López  e  quince  máis,  con 
rexistro de entrada o 05/10/2018 2018-E-RE-1428, amparan a súa lexitimidade na 
titularidade de dereitos e intereses susceptibles de ser afectados polo instrumento 
urbanístico e, en xeral,  no exercicio da acción pública. Respecto ao primeiro, non 
aportan ningún documento válido en dereito que ampare dita afirmación. En calquera 
caso, debe admitirse o seu escrito dado que foi presentado no trámite de información 
pública do expediente, e polo tanto dar resposta ao mesmo.

No escrito de alegacións, logo de facer unhas breves alusións ao concepto, normativa 
de  aplicación  ao  estudo  de  detalle  e  ordenanzas  de  aplicación  ao  ámbito,  nas 
alegacións  cuarta  e  quinta  aducen,  incumprimentos  normativos  da  ordenación  de 
volumes proposta e das ordenanzas de aplicación do PERI de Chapela, indicando 
que o estudo de detalle infrinxe o ordenamento urbanístico, cuxa aprobación definitiva 
incurriría en vicio de nulidade, solicitando a estimación do exposto e non aprobación 
definitiva do estudo de detalle.

En  resposta  destas  alegacións  o  arquitecto  municipal  no  seu  informe  de  data 
16.06.2020, no que se reitera no informado no 11.03.2019, recolle:

"4.28.4.4. Con respeito ó sinalado en 4.26.1, non é a ordenanza de Edificación Aberta 
en Bloques de Dobre Cruxía do PERI Chapela, senon a ordenanza de Edificación 
Pechada.

4.28.4.5. Con respeito ó sinalado en 4.26.2, é evidente que non se manten a liña de 
algunas outras edificacións existentes no lugar, e iso é porque non se pode continuar 
dita liña de acordo coa lexislación de Costas. O obxetivo craramente explicitado do 
ED é liberar o espazo afectado pola servidume de protección da Costa (parcialmente 
asignado para edificación residencial polo PERI Chapela) destinandoo á ampliación 
de  viario  (non  previsto  polo  PERI  Chapela)  e  sen  que  elo  supoña  merma  da 
capacidade residencial lucrativa do lugar. Por outro lado o frente marítimo do lugar xa 
existen 4 edificacións (situados nos nº 6, 12 e 15 do paseo Jesús Duran Troncoso e 
no nº  27 do camiño da Grila)  que tampouco responden á tipoloxía  de pequenos 
volumes adousados sinalados como predominantes na alegación.

4.28.4.6.  Con  respeito  ó  sinalado  en  4.26.3,  é  craro  que  o  volume  edificatorio 
proposto  no  ED  é  un  volume  rectilíneo  de  grande  lonxitude.  Pero  non  é  unha 
inovación do ED en trámite, pois o PERI Chapela vixente tamén establece a mesma 
pantalla  rectilínea  no  frente  marítimo.  A  unica  diferenza  entre  ámbo-los  dous 
aliñamentos rectilíneos (que ademais son paralelos entre sí) é que se separan uns 9 
m, atopándose o proposto mais lonxe da praia que o vixente.

4.28.4.7.  Con respeito ó sinalado en 4.26.4,  o ED non reduce de xeito global  as 
superficies destiñadas a viais, espazos libres ou dotacións públicas. A superficie de 
Vial Público pasa de 143,40 m² (PERI) a 338.85 m² (ED) aumentando 195,45 m². A 
superficie de Zoas Verdes de Uso Privado pasa de 669,9 m² (PERI) a 474,45 m² (ED) 
diminuíndo a mesma superficie (195,45 m²).

4.28.4.8. Con respeito ó sinalado en 4.26.6, é certo que o ED xera medianeiras vistas. 
Ainda que iso non é un concepto urbanístico nin ten influenza sobre a reordenación 
de volumes que é o verdadeiro obxeto de dito ED, sería convinte solicitar a DUPA que 
achegue unha proposta de tratamento das mesmas antes da AD.

4.28.4.9. Con respeito ó sinalado en 4.26.7, a ordenanza 10.2.3.2 do PERI-Chapela 
que regula os Espazos Libres de Uso Privado sinala Usos Tolerados: As edificacións 
secundarias peremitidas nas zoas de vivenda unifamiliar.  E na ordenanza 10.2.1.4 
que regula a Edificación Unifamiliar sinala Se permite un aproveitamento secundario 
para  garaxes-aparcadoiros  ou  construccións  auxiliares  nos  lindeiros  laterais  e 
posteriores  sen  recúamentos  pero  só  dunha  pranta  de  3  m de  altura  máxima  e 
superficie non superior ó 15% da ocupada polo edificio principal. Daquela sí se atopa 
permitido.

4.28.4.10. Con respeito ó sinalado en 4.26.8, o ED non abarca no seu ámbito nada 
das  parcelas  ubicadas  nos  n.º  8  e  11  do  paseo  Duran  Troncoso  nin  da  parcela 
catastral 6994628NG2769S, ainda que as 3 son lindantes co citado ámbito. Daquela 
non  parece  posible  que  lles  afecte  ós  seus  dereitos  de  xeito  directo.  Como  a 
alegación tampouco sinala afectación indirecta, débese presumir que tampouco se 
produce."

En canto ao aducido da modificación do número de edificacións sobre o previsto no 
PERI  de  Chapela  e  a  tipoloxía  edificatoria,  reitérome  nas  consideracións  legais 
recollidas no apartado anterior.

En  canto  ao  aducido  no  punto  de  incumprimento  das  ordenanzas  de  aplicación, 
nomedamente, redución da superficie da zona verde e espacio libre de uso privado e 
ocupación do espazo libre de uso público non permitido, con remisión á ordenanza 
10.2.1.3.

Nun primeiro termo, indicar que non se está ocupando un espazo libre de uso público, 
tal como recolle o enunciado da alegación, toda vez que o PERI de Chapela a ese 
espazo do ámbito, o cualifica como zona verde e espacio libre de uso privado. En 
canto aos límites dos estudos de detalle, os artigos 79.2.c) LSG e 192.2.c) RLSG, 
prohíben a redución das superficies destinadas a viais, espazos libres ou dotacións 
públicas, e o RLSG precisa que para os efectos do disposto na letra c), entenderase 
por dotacións públicas,  ademais dos viais  e dos espazos libres,  os equipamentos 
públicos  e  as  infraestruturas,  do  que  debe  colexirse  que  se  refire  a  superficies 
destinadas a usos públicos e non privados.

Así mesmo, a ordenanza específica á que se remite na alegación, 10.2.1.3., é para 
edificación aberta en bloques en dobre cruxía, e segundo o informe do arquitecto 
municipal polo tipo de edificación que se define no plano de zonificación do PERI de 
Chapela, sería de aplicación a ordenanza 10.1.2.1., relativa á edificación pechada. 
Ademais os espazos definidos como zonas verdes e espazos libres de uso privado 
teñen a súa propia ordenanza de aplicación.

Na  ordenanza  de  aplicación  10.2.3.2  do  PERI  de  Chapela  define  as  zonas 
cualificadas como zona verde e espacio libre de uso privado, como os espazos libres 
resultantes  que  quedan  entre  as  edificacións  de  cada  cuarteirón.  Usos  previstos: 
Arborado  e  cultivos,  xardinería  coas  instalacións  que  precisen  para  o  reposo  e 
esparcimento. Usos tolerados: As edificacións secundarias permitidas nas zonas de 
vivenda unifamiliar.

Por remisión á zona de vivenda unifamiliar,  na ordenanza 10.2.1.4.  de edificación 
unifamiliar:  permítese  un  aproveitamento  secundario  para  garaxes-aparcadoiro  ou 
construcións auxiliares nos lindeiros laterias e posterior  sen recuamentos, pero só 
dunha planta de 3 metros de altura máxima e superficie no maior ao 15% da ocupada 
polo edificio principal […].

A maior  abundancia,  coa  implantación  do  uso  privado  con  destino  a  plazas  de 
aparcadoiro no subsolo da zona verde e espacio libre de uso privado, cúbrense as 
necesidades  das  vivendas  integrantes  no  ámbito  de  actuación,  garantíndose  a 
viabilidade do uso privado previsto sobre rasante.

Visto o que antecede, non procede estimar esta pretensión, dado que a lexislación 
prohíbe a reducción de zonas verdes e espazos libres, que teñen a consideración de 
públicos e non privados, como é o presente caso, polo que non hai unha vulneración 
dese precepto.

Respecto ás medianeiras vistas, logo do requirimento feito polo arquitecto municipal, 
presentouse 3º refundido do proxecto técnico asinado en agosto de 2019 subsanando 
dita cuestión, ao que arquitecto municipal en informe do 09.10.2019 recolle que o ED 
plantexa un tratamento para minimiza-lo impacto das medianeiras vistas xeradas. O 
Estudio  de  Detalle  3º  Refundido  presentado  non  modifica  en  nada  a  ordenación 
proposta. Limítase a incorporar a documentación solicitada por Augas de Galicia a 
17.01.19 e propoñer un tratamento vexetal ás medianeiras vistas. Daquela non hai 

alteracións substanciais que fixeran precisa unha nova aprobación inicial e exposición 
pública.

A maior abundancia, no informe en materia de costas previo á aprobación definitiva, 
da directora xeral de Ordenación do Territorio e Urbanismo, de data 11 de xuño de 
2020 (expediente SAIS-A-PO-18/145), no que non se fornulan obxeccións ao estudo 
de detalle, recolle no apartado 6:

“4.  Canto  ao  tratamento  das  medianeiras  vistas  que  incorpora  no  plano  133-21 
"Tratamiento  medianeras",  de  agosto  de  2019,  a  proposta  consiste,  segundo  o 
apartado 12 da Memoria, na execución dunha pantalla vexetal sobre a zona verde 
privada, aínda que, fóra dela, incidiría parcialmente sobre a zona de servidume de 
protección  do  dominio  público  marítimo-terrestre.  A  dita  afección  consistiría,  na 
disposición de xardineiras de formigón prefabricado, separadas 60 cm entre sí, que 
albergarían a plantación de determinadas especies ata unha altura de entre 2,25 e 
2,50 m.

En calquera caso, ao atoparse fóra do ámbito a ordenar, a súa viabilidade debe ser 
estudada no correspondente proxecto de urbanización da zona, que deberá remitirse 
polo seu promotor aos efectos de acadar a preceptiva autorización sectorial de costas 
desta  Dirección  xeral  (artigo  6  do  Decreto  97/2019,  polo  que  se  regulan  as 
competencias  da  Comunidade  Autónoma  de  Galicia  na  zona  de  servidume  de 
protección do dominio público marítimo-terrestre).”

Respecto á alteración das condicións de ordenación dos predios lindeiros, indicando 
que altera as condicións de edificabilidade, afectando aos seus dereitos edificatorios.

Tampouco procede prosperar esta pretensión, tal como se recolle máis arriba e xa se 
teñe informado,  os estudos de detalle  deben conceptuarse como instrumentos de 
planeamento menores,  toda vez que non poderán alterar  o destino do solo nin o 
aproveitamento máximo que corresponda aos terreos comprendidos no seu ámbito, 
nin incumprir as normas específicas que para a súa redacción previse o planeamento. 
No suposto de estudo, desenvolve un ámbito sito na praia de Arealonga, do PERI de 
Chapela, para o cal se prevé un tipoloxía de edificación colectiva de baixo máis dúas 
plantas sobre rasante.

O PERI de Chapela é un instrumento de ordenación urbanística, unha disposición 
xeral de vixencia indefinida e obrigado cumprimento, e o estudo de detalle desenvolve 
un ámbito clasificado como solo urbano, o cal ten a categoría de consolidado con 
diferentes ordenanzas de aplicación: edificación pechada, zonas verdes e espazos 
libres  de  uso  privado  e  no  que  non  hai  distribución  de  beneficios  e  cargas,  o 
aproveitamento é o que ven definido no plano e normativa do PERI de Chapela de 
aplicación segundo a ordenanza, polo que a través dun instrumento menor, como é 
un estudo de detalle, non se pode exixir unha edificabilidade ou aproveitamento que o 
plan non recoñece, noutros termos, non é imputable o resultado gravoso ao estudo de 
detalle senon ao propio plan que desenvolve.

Unha sentenza clara sobre esta cuestión é a Sentenza do Tribunal Supremo de 26 de 
xaneiro de 2009:

<<[…] En tales preceptos, después de haber dejado establecido que los Estudios de 
Detalle han de mantener las determinaciones fundamentales del Plan sin alterar el 

aprovechamiento allí previsto, se añade que los Estudios de Detale "(...) En ningún 
caso podrán ocasionar perjuicio ni  alterar las condiciones de la ordenación de los 
predios colindantes." Esta Sala ha examinado en diversas ocasiones el significado y 
alcance de esa puntualización normativa, siendo muestra de ello nuestra sentencia de 
31 de mayo de 2005 (LA LEY17/01/20193 / 513675/2005) (casación 3924/02) en la 
que,  a  partir  de  lo  declarado por  el  Tribunal  Supremo en otros  pronunciamientos 
anteriores que allí se citan, deja formuladas las siguientes conclusiones: « (...) De un 
lado, tal y como se desprende de las sentencias de este Tribunal Supremo de fechas 
6 de abril de 1987, 2 de julio de 1988 o 30 de junio de 1989 , entre otras, que si los 
perjuicios imputados al Estudio de Detalle ya están insitos en las determinaciones de 
los  instrumentos  de  planeamiento  de  los  que  aquél  no  debe  ser  más  que  mero 
complemento,  mera adaptación o mero detalle,  tales perjuicios,  ni  dan lugar  a su 
nulidad,  pues  el  Estudio  de  Detalle  no  infringe,  en  tal  caso,  el  límite  que  aquí 
examinamos, ni dan derecho, en principio o como regla general, a indemnización (...). 
Pero nos muestra también, de otro lado, la afirmación constante de que los Estudios 
de  Detalle  no  pueden  introducir  para  los  propietarios  de  los  predios  colindantes 
perjuicios distintos de los que resulten de aplicar aquel planeamiento; la afirmación, 
en suma, de que deben respetar el repetido límite que aquí examinamos y de que su 
infracción es bastante para declarar su nulidad [...]

Pues bien, teniendo presente esa doctrina, la lectura del fundamento segundo de la 
sentencia  recurrida  que antes  quedó trascrito  pone de manifiesto que la  Sala  de 
instancia,  después  de  valorar  los  datos  disponibles  y  la  prueba  practicada,  ha 
alcanzado  la  conclusión  de  que  los  resultados  gravosos  que  los  demandantes 
reprochan al Estudio de Detalle no son en realidad imputables a éste sino al Plan 
General de Ordenación Urbana, pues, como la propia sentencia explica, en la ficha 
del  Plan General  correspondiente al  APE 21.01 "C/  Rioja"  vienen ya fijadas esas 
determinaciones (sobre tipología edificatoria, edificabilidad, altura máxima, ...) que los 
recurrentes tachan de gravemente perjudiciales>>.

Outras sentenzas do Tribunal Supremo de datas de 6 de abril de 1987, 2 de xullo de 
1988 ou 30 de xuño de 1989, entre outras, din que: << si los perjuicios imputados al 
Estudio de Detalle ya están ínsitos en las determinaciones de los instrumentos de 
planeamiento  de  los  que  aquél  no  debe  ser  más  que  mero  complemento,  mera 
adaptación o mero detalle, tales perjuicios, ni dan lugar a su nulidad, pues el Estudio 
de Detalle no infringe, en tal caso, el límite que aquí examinamos, ni dan derecho, en 
principio o como regla general, a indemnización, pues como dice hoy el artículo 2.2 
de la Ley 6/1998, de 13 de abril (LA LEY 1489/1998), y antes el artículo 87.1 de la Ley 
del  Suelo  de  1976  (LA LEY 611/1976),  la  ordenación  del  uso  de  los  terrenos  y 
construcciones establecida en el planeamiento no conferirá derecho a los propietarios 
a exigir indemnización, salvo en los casos expresamente establecidos en las leyes 
>>.

IV. Conclusións:

Visto o anteriormente exposto, procede:

 Rexeitar as alegacións presentadas por Rubén Riveiro Ayra, con rexistro de 
entrada o  30/09/2018 2018-E-RE-1383 e,  María  Beatriz  González  López e 
quince máis, con rexistro de entrada o 05/10/2018 2018-E-RE-1428.

 Continuar coa tramitación segundo o procedemento establecido nos artigos 80 

da LSG e 194 do RLSG, así o Pleno do Concello aprobará definitivamente o 
estudo de detalle, de conformidade co artigo 22.2.c) da LBRL, que outorga a 
este  órgano  municipal  a  competencia  para  a  aprobación,  sendo  necesario 
para  o  acordo,  o  “quórum”  de  maioría  simple.  O  acordo  de  aprobación 
definitiva do estudo de detalle, notificarase individualmente ao promotor, aos 
titulares catastrais  dos terreos afectados e  ás persoas que presentaron as 
alegacións (artigo 83.3 LPAC) e deberá publicarse, no prazo dun mes desde a 
súa  adopción,  no  Diario  Oficial  de  Galicia  e,  o  documento  que  conteña  a 
normativa e as ordenanzas no Boletín Oficial da Provincia. (Artigo 82 LSG e 
199 RLSG), así mesmo, queda condicionada a eficacia do acto de aprobación 
definitiva  e  entrada  en  vigor,  á  inscripción  no  Rexistro  de  Planeamento 
Urbanístico de Galicia e no capítulo X do título II do RLSG, y ao que dispoña a 
tal  efecto  a  lexislación  vixente  en  materia  de  réxime  local,  para  o  cal 
trasladarase  un  exemplar  á  Dirección  Xeral  de  Ordenación  do  Territorio  e 
Urbanismo. No que atinxe á publicidade do instrumento de planeamento, o 
estudo  de  detalle  xunto  con  todos  os  seus  documentos,  será  público,  e 
calquera persoa poderá, en todo momento, consultalos no concello ou a través 
da  información  que  se  colgue  na  web  municipal.  (Artigos  87  LSG  e  206 
RLSG).

Éste é o meu informe, sen prexuízo de outro mellor fundado en dereito.”

Vistos os artigos 80 da Lei 2/2016, do 10 de febreiro, do Solo de Galicia e, 194 do 
Regulamento da Lei 2/2016, do 10 de febreiro, do solo de Galicia,  aprobado polo 
Decreto  143/2016,  do  22  de  setembro;  22.2.c)  da  Lei  7/1985,  do  2  de  abril, 
Reguladora das Bases do Réxime Local.

Esta  Presidencia,  en  virtude  do  que  antecede,  ten  a  ven  propoñer  á  Comisión 
Informativa de Urbanismo, Vivenda e Infraestruturas que ditamine favorablemente a 
adopción polo concello Pleno dos seguintes ACORDOS:

Primeiro.- Rexeitar as alegacións presentadas por Rubén Riveiro Ayra, con rexistro 
de entrada o 30/09/2018 2018-E-RE-1383 e, María Beatriz González López e quince 
máis, con rexistro de entrada o 05/10/2018 2018-E-RE-1428.

Segundo.-  Aprobar  definitivamente  o  estudo  de  detalle  promovido  pola  mercantil 
Desarrollos  Urbanísticos  Playa  de  Arealonga,  S.L.,  representada  por  Óscar  Mon 
Seijas, na zona da praia de Arealonga – Chapela, de acordo co documento de estudo 
de detalle asinado o 3 de novembro de 2020 polo arquitecto Simón Pereiro (Pereiro 
arquitectos,  SLP),  adaptado  ao  Título  III  das  normas  técnicas  de  planeamento 
urbanístico de Galicia.

Terceiro.  Notificar  o  acordo  á  promotora  e  aos  titulares  catastrais  dos  terreos 
afectados polo estudo de detalle, así como ás persoas que presentaron os escritos de 
alegacións.

Cuarto.- Publicar o acordo de aprobación definitiva no Diario Oficial de Galicia, e o 
documento que conteña a normativa e as ordenanzas no Boletín Oficial da Provincia.

Quinto.-  Comunicar á Dirección Xeral  de Ordenación do Territorio e Urbanismo a 
aprobación definitiva do estudo de detalle, á vez que se lle da traslado dun exemplar 
en soporte  dixital,  debidamente  dilixenciado,  co fin  de ser  inscrito  no Rexistro de 

Planeamento Urbanístico de Galicia. En todo caso, e de conformidade co esixido polo 
artigo 199.4 do RLSG, a eficacia do acto de aprobación definitiva e a entrada en vigor 
do plan quedan condicionadas ao cumprimento dos anteriores trámites e ao sinalado 
no artigo 70.2 da Lei 7/1985, do 2 de abril, de bases do réxime local, en relación co 
65.4 da mesma lei.>>

INTERVENCIÓNS

A sra. Alcaldesa da a palabra á sra. Castro que procede a dar lectura ao texto íntegro 
da proposta.

A sra. Antón, ás 20:36 h, incopórase á sesión durante a lectura desta proposta.

Explica  a  Alcaldesa  que  a  Sra.  Castro  deu  lectura  ao  informe  técnico  para  que 
quedara  claro  en  qué  consiste  esta  aprobación  definitiva  do  estudo  de  detalle. 
Propoñen,  como  PSOE,  deixar  este  punto  enriba  da  mesa  porque  aínda  que 
técnicamente está perfectamente explicado, sabemos que a veciñanza, sobre todo a 
da zona, teñen dúbidas sobre o asunto, non se puido falar con todos e todas e temos 
o compromiso de facer unha reunión conxunta con todos os veciños e veciñas.

Da paso aos voceiros para que se pronuncien sobre se están de acordo en deixar o 
asunto enriba da mesa para o seguinte pleno.

O Sr. gonzález da a benvida a sr. Vila e que sexa para ben. Despois de 40 minutos de 
lectura da proposta, e que xa se valorou na comisión, non lle encontramos sentido a 
que se lea literalmente un documento desta embergadura. Hai que ter nos plenos a 
suficiente  capacidade  pedagóxica  para  que  a  información  que  se  verte,  se  faga 
atractivo para a veciñanza, sobre todo dunha persoa que está traballando a diario 
sobre  este  asunto  e  puideran  ser  conceptos  máis  pulidos  para  que  a  veciñanza 
comprendera o que se quere facer. Non cree que haxa ninguén que o entendera. E se 
van a falar coa veciñanza con esa actitude, non van obter ningún resultado.

A Alcaldesa di que é un argumento técnico, por iso quíxose ler íntegramente e que 
cando se fale cos veciños e veciñas xa se lles explicará. O que quere saber é se se 
quere deixar o asunto enriba da mesa.

O BNG está en contra de deixalo enriba da mesa.

O Sr.  Villar  apunta que os expositivos teñen que ser un pouco mais curtos e,  en 

principio, non teñen problema en que quede enriba na mesa pero non teñen problema 
tampouco en que se debata.

A Sra. Amoedo da a benvida ao novo concelleiro e que aporte algo máis que a súa 
compañeira saínte. Di que lle parece incrible que a señora Castro tarde 40 minutos en 
ler un auténtico ladrillo, sen facer unha parte explicativa máis achegada a cidadanía, 
para que entendese o que aquí vén. Unha comisión despois de bastante tempo de 
este expediente, e como sempre a improvisación e a falta de participación veciñal os 
leva a isto, está claro que hai veciños que están en contra. 

A Alcaldesa pregunta se queren deixalo enriba na mesa. ou debatilo.

A Sra.  Amoedo di  que  non  ten  nome que  interrompa aos  voceiros  da  oposición 
despois dos 40 minutos da súa concelleira. Di que  a decisión de retirar ou non o 
asunto é do goberno, e despois votaremos.

A Alcaldesa di que non retira o punto. Para retiralo ten que haber unha maioría e 
votalo. Se queredes facemos o debate e despois facemos a votación de deixalo sobre 
a mesa.

A sra. Secretaria explica que este procedemento está previsto no regulamento de 
organización  e  réxime  xurídico  das  entidades  locais,  e  ante  a  solicitude  dalgún 
concelleiro ou concelleira de que un asunto se deixe sobre a mesa, o que procede é 
debater o asunto e despois votar se se deixa enriba da mesa ou non. Se dende o 
inicio xa acordades que non queredes facer o debate e sae aprobado por maioría, é 
unha decisión do pleno, pero en principio o procedemento é facer o debate e despois 
votar esa solicitude de deixar sobre a mesa o asunto.

A Alcaldesa expón que se decida se se fai o debate e despois se vota ou se xa 
directamente se vota que quede sobre a mesa. 

O BNG di que se a predisposición do equipo de goberno é deixalo sobre a mesa, por 
eles se pasa xa a votar a retirada e o asunto se tratará no vindeiro pleno.

VOTACIÓN E ACORDO

Como  resultado  das  intervencións  realizadas  polos  concelleiro  e  concelleiras 

presentes na sesión, a Alcaldesa somete a votación a proposta de deixa este punto 
"sobre a mesa", sendo o resultado da votación dez (10) votos a favor (7 do PSdeG-
PSOE e 3 de AER), dous (2) votos en contra do BNG e nove (9) abstencións do PP.

A Secretaria confirma que queda aprobada a proposta de deixar o asunto sobre a 
mesa para a próxima sesión.

 

4.  Aprobación  da  inclusión  no  Inventario  Municipal  de  Bens  da  parcela  do 
aparcadoiro do CEIP Outeiro das Penas. Expediente 312/2021

ANTECEDENTES

Ditame  favorable  da  Comisión  Informativa  de  Interior,  Transición  enerxética  e 
Patrimonio de data 22/03/2021

Dase conta da seguinte proposta de data 17.03.2021:

"Visto  o  informe  do  Aparellador  municipal  emitido  a  17.03.2021  en  relación  á 
conveniencia  de  incorporar  ao  Inventario  de  Bens  municipal  a  parcela  onde  se 
encontra o aparcadoiro exterior do CEIP Outeiro das Penas, ó entender que forma 
parte da parcela catastral  36045A004008930000WL o ser  un espazo con un uso 
público o servizo do centro de educación dende hai máis de 15 anos.

Vista a providencia da Alcaldía de data 19.01.2021 pola que se require a emisión de 
informe polos Servizos Técnicos Municipais, e a providencia da Concellería delegada 
de Patrimonio pola que se solicita da Secretaría Xeral do Concello,  a emisión de 
informe sobre a Lexislación aplicable e o procedemento a seguir, de data 17.03.2021.

Visto o informe do Aparellador municipal de data 17.03.2021 no que se describen as 
características  do ben  inmoble  a  incorporar  no  Inventario  de  Bens  municipal,  de 
acordo co artigo 20 do Regulamento de Bens das Entidades Locais e se describen os 
indicios existentes que determinan a procedencia de incluír o ben no Inventario de 
Bens municipal.

Visto o Informe da Secretaría municipal n.º 29 de data 17.03.2021, onde se establece 
o procedemento a seguir e a lexislación aplicable.

Proponse ao Pleno a adopción do seguinte, ACORDO,

1. Incluír no Inventario Municipal a parcela na que se encontra situado o aparcadoiro 
exterior do CEIP Outerio das Penas, coas seguintes características:

Nome da finca: aparcamento exterior do ceip outeiro das penas

Natureza do inmoble: urbano

Situación:  Estrada de Cesantes,  núm 22,  bº  de Outeiro das Penas,  parroquia de 
Cesantes, término municipal de Redondela.

Lindeiros:

Norte:  CEIP  Outeiro  das  Penas  e  parcelas  catastrais  36045A004008910000WQ, 
36045A004008900000WG, e 36045A004008890000WP.

Sur: Estrada estatal N-550.

Este:  Parcelas  catastrais  36045A004009920000WF,  36045A004009550000WL, 

36045A004000050000WD,  36045A004003810000WP,  000820400NG38C0001HA e 
36045A004009560000WT.

Oeste: Parcela catastral 36045A004008920000WP e estrada estatal N-550

Superficie: 845 m²

Natureza do dominio: ben de dominio público

Destino: aparcamento

Valor que correspondería en venta o inmoble: 16.929,85 euros.

2. Publicar o presente acordo no taboleiro de edictos municipal outorgando un prazo 
de información pública de dez días hábiles a contar a partir do día seguinte a súa 
publicación, a fin de que calquera persoa poda examinar o expediente e presentar as 
alegacións que estime oportunas. No caso de que definitivamente.

3.  Que  se  inste  da  Dirección  Xeral  do  Catastro  Inmobiliario  a  tramitación  das 
modificacións de titularidade e superficies que correspondan, en virtude dos acordos 
adoptados.

4.  Que  se proceda á  elevación a  escritura  pública  e  á  inscrición  no Rexistro  da 
Propiedade  das  parcelas  de  propiedade  municipal,  mediante  certificación  da 
Secretaría deste Concello, en virtude do artigo 206 da Lei Hipotecaria.

INTERVENCIÓNS

A  Sra.  Castro  le  a  proposta,  e  explica  que  por  erro  non  está  incorporado  o 
aparcamento exterior do CEIP Outeiro das Penas no inventario municipal, a proposta 
parte da existencia dun informe do aparellador municipal ao respecto da necesidade 
da inclusión deste ben no inventario municipal.

Tratábase dun erro porque existen documentos de compra de varias parcelas e no 
ano 86 un expediente relativo ás obras de asfaltado deste aparcadoiro.

O Sr. González manifesta que non teñen nada que alegar.

O Sr. Boullosa, di que nada que alegar, que se trata de bens que xa tiñan que estar 
no inventario municipal fai anos.

A Sra. Amoedo, que non teñen nada que dicir e apoian a proposta.

VOTACIÓN E ACORDO

Sometido o asunto a votación, resulta aprobado por unanimidade dos concelleiros e 
das concelleiras do pleno, sendo vinte e un (21) votos a favor, 9 do PP, 7 do PSdeG-
PSOE, 3 da AER e 2 do BNG.

 

5. Aprobación da inclusión no Inventario de Bens do Concello de Redondela do 
parque infantil sito en Estrada de Cedeira S/N (Expte. 5405/2020)

ANTECEDENTES

Ditame  favorable  da  Comisión  Informativa  de  Interior,  Transición  enerxética  e 
Patrimonio de data 22/03/2021

"Visto  o  informe  da  Aparelladora  municipal  emitido  a  30.10.2020  en  relación  á 
conveniencia de incorporar ao Inventario de Bens municipal o parque infantil sito na 
Estrada de Cedeira s/n, por ser un espazo de uso público dente hai mais de vinte 
anos.

Vista a providencia da Alcaldía de data 12.03.2021, pola que se solicita da Secretaría 
Xeral  do  Concello,  a  emisión  de  informe  sobre  a  Lexislación  aplicable  e  o 
procedemento a seguir e dos Servizos Técnicos Municipais.

Visto o informe do Aparellador municipal de data 15.03.2021 no que se describen as 
características  do ben  inmoble  a  incorporar  no  Inventario  de  Bens  municipal,  de 
acordo co artigo 20 do Regulamento de Bens das Entidades Locais.

Visto o Informe da Secretaría municipal n.º 28 de data 16.03.2021, onde se establece 
o procedemento a seguir e a lexislación aplicable.

Proponse ao Pleno a adopción do seguinte, ACORDO,

1.  Incluír  no Inventario  Municipal  a parcela na que se encontra situado o parque 
infantil sito na Estrada de Cedeira s/n, coas seguintes características:

Nome da finca: parque infantil de Cedeira.

Natureza do inmoble: urbano

Situación: Esquina Estrada do Cruceiro con Camiño do Regueiro, Bº de Cruceiro, 
parroquia de Cedeira, término municipal de Redondela.

Lindeiros:

Norte: Camiño do Regueiro

Sur: Muro de pedra da parcela 0906401NG3800N0001UU.

Este: Estrada do Cruceiro

Oeste: Muro de pedra da parcela 0906401NG3800N0001UU

Superficie: 230 M²

Natureza do dominio: Ben de dominio público

Destino: Parque infantil

Valor que correspondería en venta o inmoble: 3.840,00 euros.

2. Publicar o presente acordo no taboleiro de edictos municipal outorgando un prazo 
de información pública de dez días hábiles a contar a partir do día seguinte a súa 

publicación, a fin de que calquera persoa poda examinar o expediente e presentar as 
alegacións que estime oportunas. No caso de que non se presenten alegacións o 
acordo se entenderá aprobado definitivamente.

3.  Que  se  inste  da  Dirección  Xeral  do  Catastro  Inmobiliario  a  tramitación  das 
modificacións de titularidade e superficies que correspondan, en virtude dos acordos 
adoptados.

4.  Que  se proceda á  elevación a  escritura  pública  e  á  inscrición  no Rexistro  da 
Propiedade  das  parcelas  de  propiedade  municipal,  mediante  certificación  da 
Secretaría deste Concello, en virtude do artigo 206 da Lei Hipotecaria."

INTERVENCIÓNS

A sra.  Castro  le  a  proposta  e  explica  que  é  un  caso  igual  ao anterior,  que  non 
aparecía tampouco inventariado.

VOTACIÓN E ACORDO

Procédese a someter o asunto a votación, resultando aprobado por unanimidade das 
concelleiras e concelleiros presentes, sendo vinte e un (20) votos a favor, 8 do PP, 7 
do PSdeG-PSOE, 3 da AER e 2 do BNG.

  

B) ACTIVIDADE DE CONTROL 

 

6. Dar conta das resolucións da Alcaldía

Dase conta das resolucions da alcaldía ditadas dende o 23/02/2021 ao 22/03/2021. 
O concello pleno queda informado.

 

7.  Dar  conta  da  Resolución  de  Alcaldía  2021-0437  de  xeración  de  crédito, 
expediente de modificación de créditos MC 06-21 gc 03-21 MC 06

ANTECEDENTES

Resolución da Alcaldía núm 2021-0437

"Visto o disposto no artigo 181 do Real Decreto Lexislativo 2/2004, de 5 de marzo 
polo que se aproba o texto refundido da Lei 39/88, de 28 de decembro, Reguladora 
das Facendas Locais, nos artigos 43 e 44 do Real Decreto 500/90, de 20 de abril,  
polo que se desenvolve o Capítulo Primeiro do Título VI  da Lei 39/88,  de 28 de 
decembro, Reguladora das Facendas Locais, así como as Bases de Execución do 
Orzamento do Concello  de Redondela para  o ano 2018 prorrogadas para o ano 

2021.

Vistos os antecedentes deste expediente: Memoria de Alcaldía MC 06-21 gc 03-21; o 
Informe favorable e preceptivo da Intervención Municipal (Ref:  ASR-23.02.21.1 de 
data  23  de  febreiro  de  2021),  que  consta  de  cinco  páxinas  cuns  antecedentes, 
lexislación aplicable e nove consideracións.

Visto que o órgano competente para a aprobación desta modificación de crédito é 
esta Alcaldía.

RESOLVO:

Aprobar a xeración de crédito, expediente de modificación de créditos MC 06-21 gc 
03-21 por un importe de 257.481,07 €, e introducir no orzamento e na contabilidade 
esta modificación nas aplicacións que a continuación se detallan:

Concepto orzamentario de ingresos 

CÓDIGO DENOMINACIÓN IMPORTE

4610038 “Subvención Deputación Liña 3 Plan Concellos 2021” 257481,07 €

 
 Aplicacións orzamentarias de gastos
 
CÓDIGO DENOMINACIÓN IMPORTE

2311A/1310000 “Acción Social / Retrib. Básicas Liña 3 Plan Concellos” 10.449,07 €

1722A/1310000
“Outras actuac. de medio ambiente / Retrib. Básicas Liña 3 Plan 
Concellos”

9.317,04 €

4321A/1310000 “Ordenación e prom. Turí / Retrib. Básicas Liña 3 Plan Concellos” 21.739,76 €

1531A/1310000 “Vías Públicas / Retrib. Básicas Liña 3 Plan Concellos” 30.392,82 €

1651A/1310000 “Alumeado eléctrico / Retrib. Básicas Liña 3 Plan Concellos” 6.216,70 €

1531B/1310000 “Carpintería / Retrib. Básicas Liña 3 Plan Concellos” 4.144,48 €

2311A /1310060 “Acción Social / Retrib. Complem. C.D Plan Concellos” 6.607,03 €

1722A /1310060
“Outras actuac. de medio ambiente / Retrib. Complem. C.D Plan 
Concellos”

3.966,52 €

4321A /1310060 “Ordenación e prom. Turí / Retrib. Complem. C.D Plan Concellos” 9.255,20 €

1531A/1310060 “Vías Públicas / Retrib. Complem. C.D Plan Concellos” 16.903,27 €

1651A /1310060 “Alumeado eléctrico / Retrib. Complem. C.D Plan Concellos” 3.457,49 €

1531B /1310060 “Carpintería / Retrib. Complem. C.D Plan Concellos” 2.304,99 €

2311A /1310061 “Acción Social / Retrib. Complem. C.E Plan Concellos” 9.437,07 €

1722A /1310061
“Outras actuac. de medio ambiente / Retrib. Complem. C.E Plan 
Concellos”

6.782,54 €

4321A /1310061 “Ordenación e prom. Turí / Retrib. Complem. C.E Plan Concellos” 15.825,92 €

1531A/1310061 “Vías Públicas / Retrib. Complem. C.E Plan Concellos” 24.963,43 €

1651A /1310061 “Alumeado eléctrico / Retrib. Complem. C.E Plan Concellos” 5.106,16 €

1531B /1310061 “Carpintería / Retrib. Complem. C.E Plan Concellos” 3.404,10 €

2311A /1600000 “Acción Social / Seguridade Social” 8.676,51 €

1722A /1600000 “Outras actuac. de medio ambiente / Seguridade Social” 6.571,63 €

CÓDIGO DENOMINACIÓN IMPORTE

4321A /1600000 “Ordenación e prom. Turí / Seguridade Social” 15.333,80 €

1531A/1600000 “Vías Públicas / Seguridade Social” 27.313,96 €

1651A /1600000 “Alumeado eléctrico / Seguridade Social” 5.586,95 €

1531B /1600000 “Carpintería / Seguridade Social” 3.724,63 €

TOTAL 257.481,07 €

"

O Concello pleno queda informado.

 

8. Dar conta da Resolución 2021-0440 de modificación de créditos MC 07-21 tc 
04-21

ANTECEDENTES

Resolución da Alcaldía núm. 2021-0440

"Visto o disposto nos artigos 179 e 180 do Real Decreto Lexislativo 2/2004, de 5 de 
marzo, polo que se aproba o Texto Refundido da Lei 39/88, de 28 de decembro, 
Reguladora das Facendas Locais, nos artigos 40 a 42 do Real Decreto 500/90, de 20 
de abril, polo que se desenvolve o Capítulo Primeiro do Título VI da Lei 39/88, de 28 
de decembro, Reguladora das Facendas Locais, así coma nas Bases de Execución 
do Orzamento do Excmo. Concello de Redondela para o ano 2018, prorrogadas para 
o ano 2021.

Vistos e lidos os antecedentes deste expediente: Memoria de Alcaldía-Presidencia 
MC  07-21  tc  04-21,  Informe  preceptivo  da  Intervención  Municipal  (Ref:  ASR-
23.02.21.3)  de  data  23  de  febreiro  de  2021  constando  de  seis  páxinas  con 
antecedentes,  lexislación  aplicable,  sete  consideracións  e  conclusión.  Vista  a 
certificación de existencia de crédito Certif-23.02.21.2 de 23 de febreiro de 2021.

RESOLVO:

Aprobar con carácter definitivo, firme e executivo sen necesidade de máis trámites o 
expediente de modificación de créditos MC 07-21 tc 04-21 por un importe total de 
562,22 € supoñendo que:

INCREMENTAR as aplicacións:

APLICACIÓNS ORZAMENTARIAS IMPORTE

3231A/1510000 Ensino / Gratificacións funcionarios 413,88 €

3322A/1510000 Arquivo/ Gratificación dfuncionarios 90,97 €

2311A/1510000 Acción Social /Gratificacións funcionarios 57,37 €

TOTAL 562,22 €

 
MINORAR a aplicación:

APLICACIÓN ORZAMENTARIA IMPORTE

9221A/1510000
Coord. e organiz. institucional das EELL / Gratificacións 
funcionarios (Secretaría)

562,22 €

TOTAL 562,22 €

 
Así  mesmo,  que  se  proceda  pola  Intervención  a  introducir  as  modificacións  de 
créditos aprobadas na contabilidade da Corporación con efectos inmediatos."

O Concello pleno queda enterado.

 

9. Dar conta da Resolución da Alcaldía 2021-0646 do expediente administrativo 
de modificación de crédito MC 08-21 ir 01-21

ANTECEDENTES

Resolución da Alcaldía núm. 2021-0646

"Vista a memoria asinada por esta Alcaldía en data 16 de marzo de 2020 pola que se 
incoaba  expediente  de  incorporación  de  remanentes  de  crédito  nas  seguintes 
aplicacións:

1631A/6230001 “Limpeza viaria/ Varredora vial de residuos urbanos subv. PC 18-19” 
atopándose en fase de crédito comprometido por importe de 100.430,00 €.

1531A/6190028 “Vías públicas/ Mellora do acceso paso superior ADIF Os Valos PC 
18-19” atopándose en fase de crédito autorizado por importe de 36.621,57 € e de 
crédito comprometido por importe de 48.994,73 € a Construcciones Caldevergazo SL 
e 530,00€ a Ángel Manuel Roncero Diez.

1601A/6090003 “Saneamentos/ Saneamento no Campiño Porto cabeiro PC 18-19” 
atopándose en fase de crédito autorizado por importe de 69.622,76 € e de crédito 
comprometido por importe de 17.501,11 € a Excav y Construcc. Manuel Perez Portela 
SL e 800,97€ a Ángel Manuel Roncero Diez.

1601A/6090012  “Saneamentos/  Saneamento  Saneamento  en  camiño  da  Costa 
Chapela PC 2020” atopándose en fase de crédito retido por importe de 87.507,94 €.

1722A/6190010 “Saneamentos/ Actuacións na praia de Rande PC 2020” atopándose 
en  fase  de  crédito  retido  por  importe  de  43.705,69  €.
Visto  que  estas  incorporacións  son  de  carácter  obrigatorio  posto  que  contan  co 
financiamento afectado do compromiso firme de achegas de diferentes subvencións 
da Deputación de Pontevedra do Plan Concellos 2018-2019 e 2020.

Visto o Informe preceptivo da Intervención Municipal con Ref ASR-16.03.21.1 de data 
16 de marzo de 2021 cuns antecedentes, lexislación aplicable, oito consideracións e 
conclusión  e  que  consta  de  catro  páxinas.  Vista  a  certificación  de  existencia  de 
crédito  de  remanente  dispoñible  no  crédito  de  procedencia  e  da  cobertura  con 
financiamento  afectado  mediante  a  certificación  Certif-16.03.21.1  de  data  16  de 
marzo de 2021

Visto o disposto a tal efecto no Real Decreto Lexislativo 2/2004, de 5 de marzo, polo 
que se aproba o Texto Refundido da Lei Reguladora das Facendas Locais e o Real 
Decreto 500/90, de 20 de abril, polo que se desenvolve o Capítulo Primeiro do Título 
VI da Lei 39/88, de 28 de decembro, Reguladora das Facendas Locais, así coma nas 
Bases de Execución do Orzamento do Excmo. Concello de Redondela para o ano 
2018 prorrogadas para o 2021.

Visto que o órgano competente para a aprobación desta modificación de crédito é a 
Alcaldía.

RESOLVO:

Primeiro.- Aprobar a incorporación de remanente de crédito do exercicio 2019 por un 
importe total de 405.714,67 €, por ser obrigatoria a mesma ó financiarse con ingresos 
afectados e como non se desistiu  de iniciar  ou continuar  a súa execución e non 
resulta imposible a súa realización, nas aplicacións:

1631A/6230001 “Limpeza viaria/ Varredora vial de residuos urbanos subv. PC 18-19” 
atopándose en fase de crédito comprometido por importe de 100.430,00 € e que se 
financia mediante a aplicación 7610004 “Subv Plan Concellos 2018-2019” por importe 
de 100.430,00 €.

1531A/6190028 “Vías públicas/ Mellora do acceso paso superior ADIF Os Valos PC 
18-19” atopándose en fase de crédito autorizado por importe de 36.621,57 € e de 
crédito comprometido por importe de 48.994,73 € a Construcciones Caldevergazo SL 
e 530,00 € a Ángel Manuel Roncero Diez e que se financia mediante a aplicación 
7610004 “Subv Plan Concellos 2018-2019” por importe de 86.146,30 €.

1601A/6090003 “Saneamentos/ Saneamento no Campiño Porto cabeiro PC 18-19” 
atopándose en fase de crédito autorizado por importe de 69.622,76 € e de crédito 
comprometido por importe de 17.501,11 € a Excav y Construcc. Manuel Perez Portela 
SL e 800,97€ a Ángel Manuel Roncero Diez e que se financia mediante a aplicación 
7610004 “Subv Plan Concellos 2018-2019” por importe de 87.924,84 €.

1601A/6090012 “Saneamentos/ Saneamento en camiño da Costa Chapela PC 2020” 
atopándose en fase de crédito retido por importe de 87.507,94 € e que se financia 
mediante a aplicación 7610020 “Subv Plan Concellos 2020” por importe de 87.507,94 
€.

1722A/6190010 “Saneamentos/ Actuacións na praia de Rande PC 2020” atopándose 
en fase de crédito retido por importe de de 43.705,69 € e que se financia mediante a 
aplicación 7610020 “Subv Plan Concellos 2020” por importe de 43.705,59 €.

Segundo.- Dar conta do expediente administrativo de modificación de crédito MC 08-
21 ir 01-21 na primeira sesión que celebre o Concello Pleno a partir desta data."

As concelleiras e os concelleiros presentes na sesión quedan informados.

10. Mocións

10.1 Moción PP para a creación dun grupo de emerxencia supramunicipal (GES) 
(2021-E-RE-1038 10/03/2021)

ANTECEDENTES

Comisión de seguemento dos Grupos de Emerxencia Supramunicipal (GES), a súa 
proposta para mellorar e completar o mapa de cobertura de emerxencias no territorio 
galego, mediante a creación de 6 novos GES .

A proposta do Goberno galego é implementar estos 6 novos servizos de emerxencias 
-1 na provincia da Coruña, 2 en Ourense e 3 en Pontevedra-, mantendo o sistema 
habitual de colaboración cos Concellos e Deputacións Provinciais, institucións ás que 
a LBRL atribue a competencia de atencion de emerxencias.

No que atinxe a provincia de Pontevedra,  a Administración autonómica presentou 
nesta Comisión a posibilidade de contar con tres novos Grupos Supramunicipais de 
Emerxencias:

GES A Cañiza, que prestaría cobertura aos concellos de Arbo, A Cañiza, Covelo e 
Crecente

GES A Lama, que cubriría o territorio dos concellos de Cerdedo-Cotobade, Fornelos 
de Montes, A Lama e Ponte Caldelas

GES  Mos/Redondela,  que  mediante  dúas  bases  operativas  situadas  en  ambos 
concellos,  atendería  as  emerxencias  no  territorio  de  Mos,  Pazos  de  Borbén, 
Redondela e Soutomaior.

Redondela,  durante  o  Goberno  do  Partido  Popular,  tivo  a  oportunidade  de 
converterse en sede dun Grupo Supramunicipal de Emerxencias, aspiración que se 
viu frustrada pola negativa dos grupos municipais do Psoe, AER e BNG, a prestar 
apoio á proposta realizada pola Comisión de seguemento dos Grupos de Emerxencia 
Municipal, e sometida a valoración do Pleno de Redondela a proposta da Alcaldía

O  Grupo  Municipal  do  Partido  Popular  entende  que  o  noso  concello  non  pode 
cometer o erro histórico de renunciar  novamente a esta oportunidade de albergar 
unha sede do Ges que melloraría sustancialmente a atención ás emerxencias das 
veciñas e veciños de Redondela.

Nembargantes,  observamos  con  preocupación  como  ao  mesmo  tempo  que  o 
Goberno de Mos confirmou publicamente a súa intención de botar a andar o GES á 
maior  brevedade  posible,  o  Goberno  de  Redondela  continúa  sen  pronunciarse 
respecto  a  este  mesmo asunto,  xerando  unha  innecesaria  preocupación  entre  a 
veciñanza.

O Domingo 7 de marzo produciuse un incendio unha vivenda da Avda.  Mendiño, 
onde se manifestou unha vez máis a necesidade de ter un servizo de emerxencias 
dotado de persoal suficiente para cubrir a nosa Vila as 24 horas do día os 365 días 
do ano.

Por todo isto, o Grupo Municipal do Partido Popular propón ante o Pleno a adopción 
dos seguintes acordos:

1.-  O  Pleno  do  Concello  de  Redondela  manifesta  o  seu  acordo  coa  proposta 
realizada pola Comisión de seguemento dos Grupos de emerxencia Municipal,  de 
ubicar no noso concello unha das sedes do GES Mos/Redondela.

2.-  O  Pleno  do  Concello  insta  ao  Goberno  Municipal  a  axilizar  a  tramitación 
administrativa para a creación do GES Mos/Redondela."

INTERVENCIÓNS

A Sra. Amoedo di que traen esta moción porque ven que o equipo de goberno non 
acada acordos en proxectos que poden axudar a que noso pobo avance, como os 
orzamentos,  van a cumprir  dous anos e seguen sin facer,  pero seguen cobrando 
vostedes. 

No mes de novembro, a Xunta de Galicia na reunión da Comisión de segumento do 
grupo de emerxencias supramunicipal a súa proposta para mellorar e completar o 
mapa de cobertura de emerxencias no territorio galego mediante a creación de seis 
novos GES. A Xunta considera que Redondela non debe estar ao marxe da creación 
deste  novo  grupo  de  emerxencias.  Temos  que  aumentar  ese  grupo  de  tres 
profesionais que temos en Redondela, que fan o que poden cos medios que teñen. 
Non debemos voltar a perder esta oportunidade e digo isto porque no ano 2012 o 
goberno PP trouxo ao Pleno unha proposta que se viu frustrada polos grupos de 
PSOE, AER e BNG que se negaron a prestar o apoio. Por iso, o grupo do PP pensa 
que non se pode perder esa oportunidade histórica.

A FEGAMP  acaba  de  enviar  unha  addenda  a  este  concello  onde  se  recolle  a 
modificacón do ámbito e sedes do GES e se buscaron as ubicacións máis adecuadas 
para eliminar as zonas de sombra e mellorar os tempos de resposta. Traemos esta 
moción porque  temos  dúbida  sobre  o  compromiso deste  equipo  de goberno  coa 
aprobación desta addenda, sobre a súa posición sobre a creación deste grupo de 
emerxencia  en  Redondela.  Despois,  ademais  dos  últimos  acontecementos 
producidos, vese a necesidade de que Redondela conte co seu propio servizo de 
emerxencias  24  horas  365  días  ao  ano,  porque  o  pasado  domingo  7  de  marzo 
produciuse un incendio importante nunha vivenda na Avda. Mendiño e o 16 de marzo 
os bombeiros tiveron que rescatar e excarcelar  a uns veciños de Redondela que 
quedaron prisioneiros do seu vehículo tras unha colisión de dous turismos. Como o 
suceso se produxo ás 5,30 da mañá houbo que chamar aos bombeiros do Morrazo e 
bombeiros de Vigo e nos indica que os tempos de reacción son fundamentais sobre 
os danos personais e materiais. Por todo isto pedimos ao pleno que se aproben os 
seguintes acordos incluídos na moción.

O Sr. González, di que o PP vai por diante dos acontecementos porque presenta a 
moción  e  parece  ser  que  xa  hai  convenio  para  negociar  a  creación  do  Ges 
Redondela/Mos. O PP podía facer unha moción de cambiar a hora o sábado e se 
cambiaría, ten o PP a capacidade de facer peticións que despois se cumplen . Peor 

esto é unha cuestión seria porque está a falar da seguridade veciñal.

Por certo,  ten tendencia o PP  de confundir  nas nocións "Vila  de Redondela"  con 
"Concello  de  Redondela",  e  demandan  unha  atención  24  horas  para  a  "Vila  de 
Redondela"  ,  ignorando  ás  demais  parroquias  do  Concello,  que  deben  corrixir 
mentalmente.

Esta moción vén con mentiras e caciqueo. No ano 2012  tróuxose un convenio coa 
Deputación, non coa Xunta, con Louzán, unha persoa que ten unha sentencia por 
corrupción e por iso se caracterizaba a Deputación de Louzán. Era un convenio lesivo 
para o Concello de Redondela, era un convenio para 3 meses. Presentouse Javier 
Bas para solucionar o problema da sentencia de 2013 do GRUMIR cando non tiña 
solución, porque non había orzamentos para elo na Xunta de Galicia. Foi unha das 
grandes mentiras que levaron a Javier Bas á alcaldía. 

Caciqueos porque se crea o GES Redondela-Mos, porque hai intereses do PP de 
manter privilexios á Alcaldesa de Mos. Este servizo daría servizo a Mos, Redondela, 
Soutomaior e Pazos de Borbén. Entón, cal é o Concello maior e que está no centro 
para atender  estes concellos?,  van ir  dende Mos a un incendio a Soutomaior  ou 
Pazos de Borbén? É unha utilización partidista. Pensan que nós imos coordinar coa 
alcaldesa de Mos? que é capaz de mandar unha furgoneta ao alto dos Valos e dar a 
volta e non vir a Redondela. A voceira do PP non fixo referencia en ningún momento 
a cómo se ían financiar estes grupos de emerxencia. Está claro que a Xunta 52%, as 
deputacións 40% e os Concellos ao redor dun 8%. Pero o PP trae ao pleno unha 
cuestión que xa está no Concello e que haberá que estudar cómo se vai coordinar. O 
PP non é serio e lle vale calquera cousa para crear resquemores na veciánza.

O Sr. Villar, di que hai que ser máis cordial cos concelleiros entrantes, e sobraba o 
comentario da voceira do PP de "a ver se o fai mellor que a concelleira saínte". Hai 
cousas que comparto bastante co concelleiro do BNG, vexo que ten memoria, nós 
tamén a temos do que pasou daquela co tema do GRUMIR.

Respecto  das  emerxencias,  teñen  que  ser  profesionais,  continuas  e  non  haber 
discriminacións  entre  Concellos.  Este  convenio  da  Fegammp  é  para  encher 
estómagos valeiros, veñen con historias para facerlle que todo é moi bonito alí, no 
Concello de Mos e en Redondela todo moi mal. Ten que ler un pouco para saber qué 
é o GES, créase coma un grupo para a prevención de incendios forestais pero se lle 
pon diante a palabra "emerxencias" e xa vale para todo. E colando un tema que é 
compentencia  exclusiva  da  Xunta  de  Galicia,  non  se  poden  mezclar  incendios 
forestais coas emerxencias  da Lei de Bases de Réxime local, que é do ano 85, e 
obliga aos Concellos a ter servizos de emerxencias e está probado que os concellos 
non teñen medios para as emerxencias. Por moito que haxa GES, con convenio ou 
sen el, se hai un incendio en Redondela nun edificio de máis de tres plantas terán 
que vir bombeiros de Vigo que son os que teñen os medios suficientes para atender 
estas emerxencias. 

Nunha comisión no ano 2013 decidiuse retirar este punto do GES porque era lesivo 
para o Concello de Redondela, e o convenio agora é o mismo. Naquela comisión 
noso compañeiro Pochi, xa dixo que o noso criterio é que se teñen que centralizar as 
emerxencias en Vigo, en Teis a 10 minutos de Redondela. Hai que centrarse nese 

asunto. Hai que ter os medios para atender a todo o mundo. Javier Bas dixo que se 
estaba traballando noutra alternativa que era desplazar aos bombeiros de O Porriño a 
Redondela. E así foi, agora estamos sendo atendidos por bombeiros de O Porriño, 
cando estamos máis preto de Vigo. Por firmar este Convenio non vai a haber unha 
merma das emerxencias en Redondela  porque non é  así.  Van a votar  en contra 
porque  cren  que  é  lesivo,  é  unha  competencia  da  Xunta  de  Galicia  que  vende 
caramelos envelenados aos Concellos para que asuman as súas competencias.

A Sra. Alonso, da a benvida a sr. Vila e espero que sexa unha boa andadura para ti. 
Explica cómo é a proposta xa que as mentiras pronunciadas polo Partido Popular non 
son certas. O que se levou a pleno no ano 2012 non foi a posta en marcha dun 
servizo de emerxencias, senón un proxecto piloto cunha duración de 3 meses. Era un 
proxecto sen fundamento ningún, e por iso o PSOE votou en contra. O que non é de 
recibo é que se mande a addenda o 18 de marzo e se dean 10 días naturaias para 
adherirse ao convenio. Hai que ter en conta que son necesarios informes técnicos e 
non  se  pode  facer  ao  loco.  Haberá  que  estudialo,  ver  como  se  fai,  facer  unha 
comisión  e  traelo  ao  Pleno.  Saben  que  naquel  momento  Javier  Bas  asumiu  un 
informe desfavorable e le as conclusión daquel informe do ano 2013. 

"En  base  ao  que  antecede,  os  asinantes  consideran  que  o  convenio  proposto 
soamentes pode considerarse lesivo para o Concello de Redondela, xa que lle obriga 
a asumir responsabilidades que están moi por riba das racionalmente aceptables, 
especialmente  porque  cos  medios  deste  Concello  prestaranse  servizos  a  outros 
concellos sen que as  entidades intervintes asuman ningún risco con respecto  da 
contratación  do  persoal  nin  ao  previsible  incremento  dos  custes  nin  sobre  a 
viabilidade futura do mantemento do servizo"

Por iso ese proxecto do 2012 non tiña nin pés nin cabeza, por non falar das probas 
que se pedían porque non se esixía nin carné de conducir de camión, esa era a 
manera tan marabillosa que tiña o PP de traballar na Deputación de Pontevedra. Esa 
é a diferenza entre uns e outros e vostede segue empeñada en aprobar xa o GES.

Se  repartimos  o  custe  do  servizo  que  ascende  a  136.371,96  €,  dos  cales  a 
Deputación subvenciona  56.000,00  €,  os  concellos  achegamos  10.500,00  €, 
Vicepresidencia 7.875,00 € e Medio Rural 61.995,86 €. O convenio en todo momento 
pon que sería o servizo para incendio forestais, non aluden a outro tipo de incendios, 
de casas, edificios... O problema é que esas cantidades non dan nin para empezar e 
todas as necesidades do servizo recae no Concello  de Redondela,  os gastos de 
persoal, o material e outras necesidades. Isto é competencia da Xunta de Galicia. Se 
era tan importante para vostedes a creación do GES puideron intentalo ano tras ano 
mentres estiveron gobernando, e non o fixeron. Hai que poñer todo enriva da mesa e 
valorar as necesidades e os pros e os contras.

A  Sra.  Amoedo,  responde  que  é  incrible  escoitar  un  equipo  de  goberno  tan 
irresponsable.  Preocúpalle que  a  persoa  que  leva  a  dirección  de  interior  en 
Redondela sexa a Sra. Alonso. Non entende o seu argumento, que "non lle metan 
présa". Non se da conta de que se hai en Redondela unha emerxencia temos que 
rezar para que non estean ocupados os servizos de emerxencia doutros municipios. 

Así funcionan, acaban de retirar da orde do día un expediente que leva con vostedes 
dous anos porque non foron quen de falar cos veciños e poñerse de acordo. 

Le o acordo plenario de 2012: "considerando que por parte da Deputación provincial 
e da Consellería de Presidencia, Administracións públicas  e Xustiza da Xunta de 
Galicia remitiuse unha proposta de convenio para desenvolver un proxecto piloto". 
Era por tres meses porque empezaba no mes de setembro e comezaba no mes de 
outubro. Pero deste acordo que vostedes non quixeron porque podería favorecer os 
resultados electorais da Xunta de Galicia,  votaron en contra. Un convenio no que 
estaba a Xunta de Galicia e a Deputación de Pontevedra, e vostedes votaron en 
contra. Hai moita diferencia en que o Alcalde Javier Bas remita un oficio ou firme un 
informe, porque os informes os firman os técnicos. 

É unha vergonza que vostede me diga que non quere un convenio para un equipo de 
emerxencias  en  Redondela  que  nos  custa  10.500  euros  neste  convenio. 
Incomprensible  que  de  ter  tres  persoas,  tres  profesionais  e  parécelle que  están 
dubidando  da  profesionalidade  do  persoal  do  servizo  de  emerxencias.  E  unha 
acusación moi irresponsable decir que a Alcaldesa de Mos non deixe vir os vehículos 
de emerxencia a Redondela. Mos aposta por ter un servizo de emerxencia sen ter 
obriga, ao non ser un concello de máis de 20.000 habitantes. Se nós chegamos a 
aprobar  este  convenio  no  2012  a  día  de  hoxe  Redondela  tería  un  grupo  de 
emerxencias como o que funciona en Mos e en toda Galicia.Non é unha moción 
oportunista, xa se truxo no anterior pleno e non deu tempo a debater. Inconcebible o 
argumento de que non lle corresponde a Redondela. Redondela necesita ese servizo 
e te a obriga, non ten por qué esperar nin un minuto mais por este servizo.

O Sr.  Gonzalez  di  que  unha mentira  máis  do  PP,  porque ninguén fixo  ningunha 
referencia  sobre  a  capacidade  dos  traballadores  do  servizo  de  emerxencia  de 
Redondela, é a voceira do PP que se lanza a este tipo de inxurias. Facía referencia 
incluso a resultados electorais da Xunta de Galicia, cando o PP en Redondela saca 
os peores resultados en toda a provincia, salvo nas municipais. A Alcaldesa de Mos 
levou o seu concello á bancarrota, é unha persoa da que non nos podemos fiar, é un 
perigo que nos teñamos que coordinar coa Alcaldesa de Mos para xestionar unha 
área tan importante coma os grupos de emerxencias supramunicipais. Reitera que 
crear  este  grupo  Redondela-Mos  porque  esta  muller  terá  a  súa  capacidade  de 
actuación dentro do PP e non vai a consentir que Redondela, cabeza de bisbarra, e 
ocupa a centralidade dentro deste grupo de emerxencias, poda asumir este papel. 

Esta moción tería sentido se o  PP a trouxera no ano 2019, 2020.. que xa estaban 
creados estes grupos de emerxencias supramunicipais noutras zonas do país. Xa o 
fai noutros momentos, o de traer esta moción para asumir as xestións cando xa están 
preto de asinarse estes convenios.  En canto ao fondo da cuestión,  a seguridade 
cidadá é moi importante e ten que ser unha competencia da Xunta de Galicia, e non 
pode ser que se cargen continuamente determinadas  competencias nos concellos, 
algunhas poden ser compartidas. Non van a apoirar algo que xa está no Concello por 
outras vías.

O Sr.  Villar,  queda abraiado polo  comentario da sra.  Amoedo de facerlle  a ola  a 

Caballero,  polo menos a Agrupación de Electores, e igual  vai  levar vostede unha 
alegria nuns días. Redondela ten que ter un servizo de emerxencias e urxencia, hai 
que distinguir os conceptos. Vostedes mezclan allos con cebolas. Se segundo a lei de 
réxime local  o  concello  de  Redondela,  polos  habitantes  que  ten,  ten  que  ter  un 
servizo  de  emerxencias,  ten  que  ter  unha  parte  dese  servizo  financiada.  Se  a 
Deputación de Pontevedra está disposta e o Concello de Redondela tamén, falando 
de  emerxencias,  temos  as  dotacións  de  bombeiros  en  Teis,  e  se  lle  di  a  Abel 
Caballero  e  á  Fegamp,  e  á  Deputación  que  baixen  da  burra,  que  se  deixen  de 
caramelos envelenados para os concellos. E se se convenia con Vigo e Redondela 
paga, se profesionaliza para ter bombeiros para emerxencias vitais. Para cubrir un 
servicio básico de emerxencias, segundo a lei 2/85 e 17/2015 so sistema nacional de 
prevención, fai falta: un mando, un conductor para bomba, dous binomios de rescate 
de persoas e dous binomios de extinción. E iso o GES non o vai cubrir. Iso pode 
facerse dende Vigo, pagándolle a Vigo, e atender ao resto dos concellos en 10, 15, 
12 minutos... están en todos estes puntos. E  o Concello de Redondela ten que facer 
un esforzo e poñer o SEIS con mais personal, mínimo 6 persoas, para servizos de 
intervención rápida,  pequenas emerxencias,  para contactar  coa coordinación.  Non 
imos a tragar con isto en ningún momento. Vai a ser moi doloso e vai a haber os 
mesmos  informes  técnicos  desfavorables.  Competencia  da  Xunta  de  Galicia, 
incendios forestais, que invista a Xunta e poña aquí unhas dependencias e persoal a 
traballar.

A Sra. Alonso di á sra Amoedo que en ningún momento puxo en dúbida o traballo do 
SEIS e sei que están facendo un traballo máis que agradecido. Estamos de acordo 
en  ter  un  servizo  de  emerxencias  pero  como  é  debido.  Tomamos  exemplo  das 
organizacións Mancomunados como as que teñen no baixomiño ou no valmiñor, cada 
concello achega unha cantidade de diñeiro e a mancomunidade resolve todos os 
casos que poida haber en caso de emerxencias. Estas subsedes que se van  crear, 
ou non, de Redondela-Mos teñen que dar servizo a Pazos de Borbén e Soutomaior, 
pero a cambio de qué?, haberá que coordinarse e ver cómo se teñen que facer as 
cousas, e ben feitas, e valorar os pros e os contras do convenio. O  PSOE vaise 
abster,  non  porque  non  quera  un  servizo  de  emerxencias  senón  pola  moción 
oportunista  do  PP,  que  en  oito  anos  non  foron  quen  de  crear  un  servizo  de 
emerxencias nin un convenio co Concello de Vigo. A a nós danos igual quen goberne 
pero hai que analizar e non tirarnos á piscina sen saber que nos imos encontrar nela.

A sra. Amoedo di que o artigo 26 da lei de réximen local di que "Nos Municipios con 
poboación superior  a 20.000 habitantes,  ademais de protección civil,  avaliación e 
información de situacións de necesidade social e a atención inmediata a persoas en 
situación ou risco de exclusión social, tamén de  deberá ter prevención e extinción de 
incendios...". Que a concelleira de interior non saiba as obrigas que ten un municipio 
de máis de 20.000 habitantes... o único que lle pido é que cese desa área. Di que 
non van pedir nada "a lo loco" ya van co cupra, a ver se somos capaces de saber de 
onde  saiu  este  vehículo e  nos  achegan  a  documentación  que  levamos  meses 
pedindo. 

Dille ao sr. Villar que o GES era para "tapar estómagos baleiros" e di que o que vai 
facer agora e exixir un convenio co sr. Abel Caballero e coa Fegamp, despois de que 

a sra. Rivas hai máis dun ano  deu un titular a Redondela dicindio que ía firmar un 
convenio  con  Vigo  para  o  servizos  de  bombeiros,  fai  un  ano.  Levan  dous  anos 
gobernando e dentro do seu pacto de goberno , no punto 31 di "AER buscarmos as 
fórmulas que permitan manter un servizo de emerxencia de calidade os 365 días do 
ano e as 24 horas do día", nunha moción do ano o grupo socialista no ano 2014 
pedía que se ampliase o servizo de emerxencias. Estamos no ano 2021 e aínda non 
moveron  ficha,  quen  move  ficha  é  a  Xunta  de  Galicia  que  se  preocupa  polas 
necesidades de Redondela. Deixen vostedes de facer teatro con este tema e traian 
ao Pleno o convenio. Por iso hai que traer esta moción porque vostedes non teñen 
iniciativa,  seguen a rebufo dos nosos orzamentos e os nosos proxectos,  obras e 
fondos  europeos.  Non  teñen  proxecto  para  Redondela,  tampouco  en  materia  de 
emerxencias, cando a frase da concelleira de interior di que "non vamos firmar un 
convenio a lo loco". Alá vostedes a súa conciencia e a súa responsabilidade e segue 
pesando  o seu "non" do ano 2012.

VOTACIÓN E ACORDO

A Alcaldesa abre o turno de votación, resultando aprobada a moción pola maioría 
legalmente esixible, sendo nove (9) votos a favor do PP, cinco (5) votos en contra (2 
do BNG e 3 de AER) e sete (7) abstencións do PSdeG-PSOE.

10.2  Moción do BNG sobre  a  supresión da  peaxe  de  Rande  (2021-E-RE-1163 
16/03/2021)

ANTECEDENTES

"A AP-9, a Autoestrada do Atlántico, constitúe a principal arteria de comunicación de 
Galiza, unha vía estratéxica que cruza o país de norte a sur, articulando un territorio 
no que se asenta  máis  do 70% da poboación e  a meirande parte  da actividade 
económica.

A  pesar  da  súa  importancia  estratéxica,  esta  infraestrutura  tén  unhas  tarifas 
desorbitadas que teñen que soportar a diario arredor de 22.000 galegos e galegas.

Esta  peaxe  abusiva  é  un  verdadeiro  lastre  para  a  economía  das  persoas  e  das 
empresas do noso país.

A historia  da  AP-9  é  a  a  crónica  dunha  discriminación  con  Galiza,  que  nos  ten 
costado miles de millóns de euros en peaxes. Cómpre lembrar que a concesión desta 
autoestrada remataba en 2013, e que, se aínda temos que seguir pagando polo seu 
uso, é porque esta foi ampliada por parte dos distintos gobernos do Estado -dez anos 
polo goberno de Felipe González en 1994 e 25 anos por parte do goberno de José 
María  Aznar  en  2000-.  A  maiores,  en  2003,  o  goberno  de  Aznar  vendería  co 
beneplácito da Xunta -da que era conselleiro de Ordenación do Territorio, o actual 
Presidente, Núñez Feixóo-, a autoestrada por un prezo ridículo.

Como consecuencia destas decisións políticas, hoxe Galiza conta non só cunha das 

autoestradas máis caras do Estado senón tamén coa concesión máis longa posíbel, 
75 anos, até 2048. Así, mentres na Galiza pagamos as peaxes máis caras, a práctica 
totalidade das autoestradas do Estado ou son de balde ou o serán en breve.

O que supón un forte impacto económico para as arcas de miles de traballadores e 
traballadoras e un lastre á competitividade das nosas empresas é,  á súa vez,  un 
suculento negocio para a empresa concesionaria, que en 2019 recadou 153 millóns 
de euros, uns 420.000 euros diarios.

A loita social e institucional para poñer fin a este abuso vén de lonxe. En abril de 
2016, o Parlamento de Galiza aproba por unanimidade, a instancias do BNG, a Lei 
para a transferencia da AP-9 a Galiza, que sería vetada pola Mesa do Congreso o 13 
de  decembro  dese  mesmo  ano.  O  mesmo  veto  tería  o  novo  proxecto  de  Lei 
impulsado polo BNG a comezos de 2017 e aprobado polo parlamento galego en maio 
de 2017.

Quedaba claro  que se trataba dun veto político,  disfrazado de razóns técnicas  e 
orzamentarias. E para deixalo máis evidente, ao tempo que se vetaba a transferencia 
e o rescate da AP-9, o goberno do Estado aprobaba a principios do 2018 o rescate 
de 8 autoestradas de peaxe ruinosas, entre elas as radiais madrileñas. Unha decisión 
que tería un custo para as arcas do Estado de máis de 4.000 millóns de euros. Non 
había  diñeiro  público  para  rescatar  a  AP-9,  mais  si  o  había  para  salvar  ás 
construtoras e á banca que construiron e xestionaron autoestradas ruinosas.

Por fin, o 2 de febreiro do presente ano o Congreso aproba, por ampla maioría, a 
toma en consideración da Lei de Transferencia de Titularidade e Competencias da 
Autoestrada AP-9.

Desde o BNG consideramos que a transferencia é un primeiro paso para acabar 
cunha discriminación histórica, e é necesario que se realice libre de cargas, que sexa 
rescatada polo Estado de igual  maneira que se rescataron no seu día as radiais 
madrileñas.

Mentres a tramitación desta Lei non conclúa -algo que debería ter lugar no actual 
periodo de sesións-, é preciso que se efectivice canto antes a rebaixa das peaxes da 
AP-9  e  a  gratuidade  do  treito  Redondela-Vigo  comprometidos  no  acordo  de 
investidura co BNG.

Unhas rebaixas históricas só pendentes de efectivizarse, e para o que o goberno do 
Estado dispón de 54,9 millóns de euros nos orzamentos de 2021. 

Por todo o anteriormente exposto, solicita a adopción dos seguintes ACORDOS:

1-  Instar  á  Mesa  do  Congreso  e  ás  forzas  políticas  con  representación  nesa 
institución a aprobar definitivamente a lei de Transferencia da AP-9 a Galiza no actual 
periodo de sesións.

2.- Instar ao Goberno do Estado a facer efectiva de xeito inmediato a rebaixa das 
peaxes da AP-9 e a gratuidade da Peaxe de Rande."

INTERVENCIÓNS

O Sr. González explica que a mocion xa se presentara no pleno anterior, é recurrente, 
porque non hai mandato no que algún grupo non presente unha moción deste tipo 
para mostrar o seu posicionamento nunha cuestión tan importante como a supresión 
da peaxe. Consideramos como unha decisión estratéxica para o futuro do noso país 
a transferencia da autoestrada AP-9 á Xunta de Galicia. Consideran que os intereses 
do noso país requiren que se faga esta transferencia,  aínda que sexa a  un mal 
goberno de Feijoo.  Por esa comunión entre a infraestrutura, movemento de tráfico 
viario a unha mala rede de tráfico de carácter público, de rede pública de servizos e 
transportes,  que é outra das eivas que ten o noso país,  é necesario que pase a 
competencia  galega,  e  que  deu  e  vai  seguir  dando  dividendos  en  positivo  á 
concesionaria, gracias á intervención dende o goberno central tanto do PP como do 
PSOE que fixeron prorrogar a concesión, unha no ano 1994 ata o 2023 con Felipe 
González, e no ano 2003 prorrogou a concesion o ínclito José María Aznar, que anda 
estes días polos xulgados como non pode ser doutra maneira, como alguén que tivo 
cargos de responsabilidade no PP, ata o ano 2048.

Estas decidisións son unha espada de Damocles para a cidadanía en xeral e para a 
veciñanza de Redondela en particular,  que sufre esta infraestrutura e que apenas 
saca ningún beneficio nin rédito. Chapela e unha parroquia esgazada e sometida aos 
movementos de tráfico e as amplicacións da autoestrada, polo Concello hai unha das 
peaxes máis abusivas do Estado, que teñen que pagar os veciños e veciñas para 
atravesar unha distancia de 5 quilómetros, e para elimnalo unha das mobilizacións 
que se vai levar a cabo é a manifestación convocadas polas asociacións de veciños 
de Chapela, Trasmañó e Teis o sábado ás 5:30 da tarde, e o BNG anima a participar 
a todos os veciños e veciñas de Redondela e da bisbarra, porque este é o momento 
decisivo para que nun acordo de investidura do PSOE co BNG, se suprima a peaxe 
de Rande. O  PSOE está obrigado a cumprir  cos seus compromisos dende o ano 
2019 está comprometido con Galicia para eliminar esta peaxe e se mitigue en parte o 
impacto negativo do tráfico en Chapela. 

O  BNG tivo  diversas  iniciativas no  parlamento  galego  para  que  se  tratara  esta 
iniciativa  no  Congreso  dos  deputados  e  deputadas,  pero  foron  vetadas  e  agora 
conseguiuse  fai  uns  meses  que  se  tramitara  e  permitirá  que  nun  futuro,  nunha 
comisión no Congreso, se debata a transferencia da titularidade e competencias da 
autoestrada AP-9. Cada vez que o goberno de Rajoy vetaba que se debatira esta lei 
en Madrid, premiaba coa prórroga da concesión, invertindo arredor de 4.000 millóns 
de euros para recuperar autoestradas que poderían terse non construído, non era 
necesario. O negocio era redondo, se saía ben, beneficio para as concesionarias, e 
se saía mal, corre cos gastos para recuperalas o Estado. 

Nesa moción hai dous temas moi concretos que son imperioros para os galegos e 
galegas. Le o acordos da moción:

1-  Instar  á  Mesa  do  Congreso  e  ás  forzas  políticas  con  representación  nesa 
institución a aprobar definitivamente a lei de Transferencia da AP-9 a Galiza no actual 
periodo de sesións.

2.- Instar ao Goberno do Estado a facer efectiva de xeito inmediato a rebaixa das 
peaxes da AP-9 e a gratuidade da Peaxe de Rande."

Aínda  que  este  acordo  é  simbólico,  significaría  que  os  e  as  representantes  da 
veciñanza de Redondela  poidan ver  que  o  noso  país  poida  gobernar  sobre  esta 
infraestrutura que é vital para o presente e futuro desenvolvemento do noso país.

O Sr. Villar, dá a benvida ao novo concelleiro. Respecto da moción, di que o día que 
se solucione isto vai a haber pelexas polas medallas. Agradece a moción do BNG, e 
recorda que quedan 27 anos de concesión. É un tema económico e se se un estuda 
un pouco esta situación, a empresa está absolutamente blindada, os seus beneficios 
están  blindados  oficialmente  polos  convenios  e  acordos  que  se  lle  asinaron, 
xudicialmente ten todo o de gañar. Temos un orzamento do Estado sobre 50 millóns 
de euros, cada ano, durante 27 anos para facer rebaixas da peaxe e eliminar a peaxe 
de Rande, que non vai ser gratuidade ningunha, vai ser unha peaxe na sombra. 

Temos outro tema que ten que saber a veciñanza, a adenda da AP-9 está bloqueada 
polo  tema  do  acordo  sobre  a  peaxe,  hasta  que  se  resolva  non  vai  a  haber 
financiación para esas obras.  Audasa e Fomento  teñen que falar,  ter  dignidae,  e 
Audasa  ten  que  abandonar  a  explotación  da  concesión  sen  indemnización,  por 
xustiza, polo sufrimento que está a provocar en  Redondela e debería abandonar , 
sen subvencionar, sen darlle cartos. 

Vaise facer unha rebaixa da  AP-9 sen ningún tipo de criterio económico e cando 
Audasa naqueles anos fixo rebaixas, cando puxo as cabinas electrónicas e quitou 
traballadores e a propia empresa fixo rebaixa. Audasa está desexando que se rebaixe 
para que se lles subvencione todo. Audasa é aupasta, todo pola pasta.

O Sr. Álvarez Pérez dá a benvida ao novo concelleiro. Di que a situación actual da 
autoestrada remóntase a ampliación da concesionaria AP 9 que fixo o goberno de 
Aznar, cando Feijoo era conselleiro de obras públicas. Aznar prorrogou a concesión 
ata o 2048. Dende o PSdeG-PSOE defendemos as rebaixas na peaxe da AP-9, así 
como a  transferencia  da  mesma a  autonomía  galega,  reivindicación  histórica,  xa 
reclamada por primeira vez polo entón presidente da Xunta Emilio Pérez Touriño no 
ano 2005 e que foi esquecida dende a chegada de Feijoó no 2009.

A proposta de traspaso foi debatida e aprobada no Parlamento de Galicia ata en tres 
ocasións. O goberno de Rajoy bloqueouna na mesa de Congreso e impediu que esa 
cuestión fora debatida no Congreso. Para facer unha cronoloxía da transferencia da 
AP-9, empezarei cuns datos: o 04/02/2000 o goberno do PP de José María Aznar 
prorroga a concesión ata o 18/08/2048 . Entre os anos 2005-2009 reclámaselle por 
parte  do  goberno  da  Xunta  de  Galicia,  presidido  por  Emilio  Pérez  Touriño,  a 
tranferencia da AP-9 a Galicia, entre o 2014-2017 debátese en varias ocasións no 
Parlamento a aprobación, por unanimidade, da solicitude de transferencia a prol da 
comunidade autónoma de Galicia. O 18/02/2017 preséntase no parlamento de Galicia 
conxuntamente por todos os grupos da cámara a aprobación da lei orgánica para 
presentar ante o Congreso dos deputados a trasnferencia da competencia da AP 9 á 
comunidade autónoma galega. Esta iniciativa debateuse na cámara o 07/03/2017, 
intervindo  o  voceiro  socialista  Xoaquín  Fernández  Leiceaga.  O  09/05/2017  o 
parlmento  galego  aprobou  por  unanimidade  a  lei  para  solicitar  ao  Congreso  a 
transferencia da AP-9.  En marzo do 2018,  o goberno do PP de Rajoy, xunto con 

Ciudadanos, veta o trámite de proposición de lei orgánica sobre a transferencia da 
AP-9  no  Congreso  dos  deputados.  En  decembro  de  2018  o  goberno  de  Pedro 
Sánchez acaba co veto do PP a debater no Congreso a transferencia e a aprobación 
da toma en consideración da proposta aprobada polo Parlamento galego. A posterior 
convocatoria electoral parou a actividade parlamentaria e impediu que se tramitase 
por  completo  a  lei  orgánica  de  transferencia.  Curioso  é  que  o  BNG  non  tiña 
representación do Congreso, mais o PSOE tirou adiante. O 02/02/2021 a toma en 
consideración da proposición de lei para a transferencia volve ao Congreso, e volve 
aprobarse a toma en consideración da lei orgánica de transferencia da AP-9 por parte 
dos deputados,  tralo  debate  no  que interviu  o  secretario  do  partido  socialista  de 
Galicia. Polo tanto, enténdese que deben seguir os trámites parlamentarios precisos 
para que poida ser finalmente sometida a votación e que esta solicude poida facerse 
validar.

Con respecto ás bonificacións da AP-9, esta rebaixa histórica, vaina levar a cabo o 
goberno de Pedro Sánchez, que desitina uns orzamentos de 63 millóns de euros. O 
BNG e o PP votaron en contra destes orzamentos do Estado que permiten levar a 
cabo a bonificación das peaxes. Sen a aprobación dos orzamentos do Estado non se 
podería levar a cabo esta bonificación. O PSdeG-PSOE está traballando co goberno 
de España para que o acordo coa concesionaria estableza unha rebaixa das  peaxes 
ata o 2048, que é cando termina a adxudicación que fixo Aznar.

O 30/12/2017 Mariano Rajoy anuncia a liberalización das peaxes o cal quedou nun 
simple anuncio, xa que os orzamentos do PP do 2018 non contemplaban ningunha 
partida para poder alcanzar a liberalización da peaxe. Co cal, é imposible cumprir dita 
promesa.  Agora  o  goberno  sí  o  fai,  cunha  achega  de  63  millóns  de  euros.  É 
lamentable que mentres gobernan, calan, e cando non gobernan queren converterse 
en defensores.

A Sra Amoedo expón, respecto ao Sr González, que falaba de mocións oportunistas, 
pois anda que a súa, tela, tela, tela…. Escoitando ao goberno municipal parece que o 
conto non vai con eles, que non representan aos cidadáns de Redondela e que non 
saben cómo teñen que facer para xestionar , demandar e presionar para que esta 
supresión da peaxe sexa unha realidade xa. Aquí comprometeuse no ano 2018, unha 
supresión da peaxe  nunha comisión  mixta entre Xunta de Galicia e Ministerio de 
Fomento e ainda estamos esperando. O que non estamos esperando é a subida da 
peaxe. 

Ao Sr. Villar quere facerlle unha apreciación de que non está esperando Audasa a 
facer  as  obras  ata  arreglar  a  peaxe,   para  facer  as  obras,  Audasa  xa  nos  está 
cobrando na peaxe de hoxe en día as obras que aínda non fixo.  Sorpréndelle o 
caladiño que está o sr.  Villar,  que leva dous anos no goberno e non foi  quen de 
convocar a comisión de seguimento e sentar a Fomento e Audasa. Sorpréndelle a 
vehemencia do sr. González respecto a este goberno, respecto a que está de brazos 
caídos e non fai nada. Aquí a culpa é de Aznar e non falamos de Zapatero e de 
Sánchez. Vostedes están tratando de blanquear a súa culpa por este pacto de apoiar 
ao sr. Pedro Sanchez na investidura a cambio supostamente da supresión da peaxe 
de Rande.,  e seguimos esperando, mentres outras peaxes xa non están pagando 
dende que goberna o sr. Sánchez. Aínda non escoitei ao sr. Villar nin nunha nota de 
prensa nin nun vídeo faltando de Audasa, de Pedro Sánchez ou do ministro Ábalos 

que  reiteradamente  incumpre  a  palabra  con  Galicia.  Nós  temos  unha  postura 
coherente. Cambien e busquen os beneficios dos redondeláns. Temos a sorte de ter 
un parlamentario nacional que é de Redondela e grazas a iso sabemos cómo van ser 
as pantallas acústicas das que ninguén nos falara aínda, porque este goberno non 
nos informa de nada.

Segue vostede sen convocar a comisión de seguimento das obras de AP-9 e a sra. 
Rivas, van a Madrid e dinlle ao ministro que con calma cando poida, sen presa.

O Sr. González di que saen moitos argumentos e haberá que seguir argumentando 
porque todos os grupos políticos trouxemos unha moción sobre este tema. Está ben 
facer un diagnóstico e ver cal é o problema de Audasa, que é unha empresa que 
depende un fondo buitre e busca o beneficio económico e o atopa na complicidade 
tanto do PP coma do PSOE e Unidas Podemos. Fai unha análise na que en parte 
coincidimos  pero  remata  cunha  solución  moi  chamativa  que  marche  Audasa 
voluntariamente a xestión da autoestrada, esto está ben para unha conversa para un 
día de "tomar algo",  pero non un pleno. Sobre todo cando,  en competencias dun 
concello como é a xestión con concesionarias, estase botando continuamente man 
de que hai que facer estudos para ver se se recupera a concesión para o concello ou 
non, coma por exemplo con Valoriza, que vén a ser practicamente o mesmo.

En canto ao PSOE, está a incumprir sistemáticamente o acordo de investidura. Ao 
voceiro do PSOE tócalle defender o indefendible, que é dicir que como non apoiamos 
os orzamentos do Estado, non estamos lexitimados a demandar a supresión desa 
peaxe, si o estamos. O que non vai permitir o BNG tragar cuns orzamentos nos que 
non se cumpren os intereses dos galegos e galegas. E e o que ten que facer o PSOE 
é cumprir cun acordo de 2019. Unha cousa non leva á outra. En canto á voceira do 
PP, tiña que aproveitar para traer dúas cuestións aquí, primeira: no BOE no que se 
publicou a supresión da peaxe e os orzamentos asignados como tal, esos do ano 
2018.  E segunda: todas as inciativas que Javier Bas presentou no congreso para a 
supresión da peaxe e  todas as  alegacións que fixo  o  seu grupo ao proxecto  da 
adenda das obras  da ampliación da autoestrada en en Chapela.  Eles  pasaron o 
traballo no mes de agosto de presentar as alegacións desas obras que non tiñan que 
ser de reposición senón de compensación. A compensación para nós sería que se 
levanten as barreiras e que aproximadamente seis mil vehículos diarios poidan ir pola 
autoestrada ata Vigo, e se beneficien desa ampliación, que non serviu para a fluidez 
do movemento de tráfico rodado en Vigo, só para encher os petos das construtoras. 
E ise é un círculo no que tanto PP coma PSOE están metidos.

Hai  que recoñecer  que está  preocupado o  PP do papel  que desenvolve o  único 
deputado no Congreso levando iniciativas en relación coa peaxe de Rande, a rebaixa 
das peaxes da AP-9 e a transferencia da autoestrada, que debemos conseguir por 
iniciativa do BNG, tanto no Parlamento galego coma agora coa nosa presencia no 
Congreso. E recollo as palabras do colectivo de afectados polas obras de ampliación 
da autoestrada, que botaban de menos daquela, que foi unha coincidencia, que nosa 
bisbarra estivera calada porque os nosos representantes calaban ante estas obras. 

E fai  alusión a  voceira  do PP da manifestación de Teis,  que é  convocada polos 
colectivos que son libres para decidir qué obxectivos queren conseguir, e non como 
fixo  de  xeito  vergoñento  o  PP,  utilizar  o  éxito  destes  colectivos  para  os  seus 

obxectivos electoralistas para as eleccións do 2019. Utilizar as institucións, como foi a 
Conselleira de Infraestructuras, para xuntarse co PP de Redondela.

O sr. Villar di á Sra. Amoedo que el explicou que Audasa ten unha festa montada 
porque cando se fagan as rebaixas, en dous anos xa pagou as obras de ampliación 
da ponte de Rande, e o resto, case vinte anos máis,de ingresos "a vivir". Este é un 
problema do PSOE e do PP daqueles tempos e agora, pasaron xa 6 ministros/as que 
ían a facer de todo. Aquí en Redondela pagouse unha campaña de 18.500 € de “Javi 
quita peaxes” para que andivera por ahí a recoller sinaturas para quitar a peaxe. Para 
iso os políticos primeiro teñen que ler as documenacións e estudar os pliegos que se 
aprobaron con Audasa e ir a ese ministerio escuro do cemento. E Javier Bas está en 
Madrid e agora “las pantallas de Javi”, xa fixo unha pregunta no Congreso e ata o 
2022. 

Di que teño que pedir eu a Comisión de seguimento da AP-9, eu non son o alcalde. A 
convocará a Alcaldesa, e se lles dirá cándo se vai convocar. Pero nin eu nin este 
grupo vai a carrexar veciños polos despachos, para telos contentos. A solución está 
en Madrid, quén ten as competencias?, qué competencia ten o concello na peaxe?. 
Non  vamos  a  ir  a  reunións  estériles,  iremos  cando  haxa  unha  reunión  seria.  E 
comisión volverá haber, recórdolle:  2018 xa dicía o representante de  AER que as 
obras e pantallas faríanse a finais de 2022 e principios 2023, e aí estamos. 

Os veciños que tiñan instigados chamáronme terrorista e  dicíanme que eu e  AER 
estabamos para bombardear as súas ideas e negociacións e todas aquelas cousas 
que facía Javier Bas. A agora vén vostede a dicir que Javier Bas xa está poñendo a 
data de 2022. Vostedes a min non ma van colar porque vivín o sofrimento e vin á 
xente vivir o sofrimento e iso non se vai pagar nin con peaxes gratis nin con nada. Foi 
un auténtico desastre, e agora temos un proxecto a medio acabar, que non se deixou 
Chapela como había que deixala. Agora ten unha adenda que no 2019, antes das 
eleccións,  pelexábanse  vostedes,  todos  os  partidos,  para  ver  quén  conseguira  a 
addenda. e ahí estamos. O problema de AP-9 é un problema de todos os partidos 
que gobernaron este país. 

O Sr.  Álvarez  Pérez  di  que o mesmo día  que Rajoy  anunciou a  libelización das 
peaxes entre  Vigo  e  Redondela,  inaugurou  as  obras  da  ampliación  da  ponte  de 
Rande. Un ano despois estaban sen rematar e a veciñanza sufrindo atascos. Por qué 
inauguraron as obras? segundo palabras textuais do ministro, Íñigo de la Senra, a 
inauguración acelerouse polos intereses da concesionaria para poder subir as peaxes 
canto antes. Todos teñen culpa. Quere recordar que o BNG e o PP votaron en contra 
dos orzamentos do Estado no 2001, nos que estaba o orzamento para eliminar as 
peaxes, e entre o voto do PP está o do deputado Javier Bas, o cal o 25/01/2019 
anunciara "a bombo e platillo" que o Concello de Redondela pon en marcha unha 
campaña "bata peaxe Rande". Quere pregunta á sra. Amoedo, onde foron todas esas 
sinaturas?,  a  quén  se  lle  entregaron?  Porque  polo  que  eu  sei,  atopáronse  no 
Concello e non chegaron a ningún lado. Foi únicamente unha campaña electoralista. 
Temos claro  que vamos defender  á  veciñanza e  que se supriman as  peaxes do 
Concello.

A sra. Amoedo di ao sr. Álvarez que como defenda a supresión da peaxe e as obras 
de  mellora  de  Rande  coa mesma forza  coa  que  vostede  acaba  de  poñer  agora 
mesmo, e coa mesma literalidade coa que acaba de argumentar a posición do PSOE, 
imos aviados. Entre vostede o o sr. Villar coa súa vehemencia e faltas de respeto 
reiteradas á veciñanza de Chapela,  porque dicir  “carrexar  veciños”,  os veciños e 
veciñas son adultos e deciden por sí mesmos. Os veciños teñen opinión propia e 
saben  que  foi  vostede  un  oportunista  político  porque  primeiro  formou  parte  da 
comisión da asociación de afectados da AP-9 e despois a deixou porque xa non lle 
interesaba, non defenden a eses veciños e veciñas, que seguen esperando a que 
resolvan este problema. Non se dan conta de que agora non son oposición, están 
gobernando e teñen responsabilidades, teén que chamar á porta a Madrid e exixir o 
que é noso, que está a cometer con Redondela un agravio respecto do Morrazo e 
outras zonas de España. Esa vehemencia ten que tela alí en Madrid. 

O que me interesa  é  que  se suprima a  peaxe e  que se transfira  a  Galicia  esta 
autoestrada. O único que está defendendo a Galicia é Alberto Nuñez Feijoo, dende 
logo  non  é  o  BNG que  se  vendeu  enseguida.  Hai  que  recordar  que  no  2006  o 
goberno do que formaba parte o BNG en Galicia asinou un acordo co goberno de 
Audasa  para  bonificar  as  peaxes  de  Rande e  a  Barcala  cos  cartos  de todos os 
galegos e galegas. E e logo chegou a Madrid e asinou co sr. Sánchez unha carta en 
blanco para que fose presidente do goberno. E seguen sendo vostedes cómplices 
deste goberno de Redondela porque non lles esixen nada. 

O PP de  Redondela  presentou  alegacións  á  AP-9,  eu  non  lle  teño  que  rendirlle 
contas. Se o quere saber vaia ao expediente do Ministerio de Fomento. Mire se o 
fixemos ben que de 19 alegacións que presentamos temos 13 que foron aceptadas. 
Esta claro que o sr. González bota en falta ao goberno no PP en Redondela, porque 
os plenos non eran o que son hoxe en día, porque dos asuntos que traen ao pleno un 
o retiran e dous son incluir dous bens no inventario municipall, este é o nivel que 
temos agora.  Non temos orzamentos nin  proxectos  de calado.  O único  que está 
defendendo a Redondela neste tema é Feijoo, que fixo que o día 9 de abril estea 
aquí o ministro Ábalos para concretar esas bonificacións e esa supresión da peaxe, 
dentro da comisión mixta regrada e serio. 

Pregunta ao sr. González se vai aceptar a emenda que lle remitira, no punto 1 do 
acordo onde pedimos que emende engadindo que "cos recursos necesarios para 
acometer as obras pendentes, manter as bonificacións comprometidas e garantir a 
súa axeitada xestión"

O Sr. González di que esperaba que propuxera a enmenda na anterior intervención. 
Esta alegación o que pide é que non haxa partida orzamentaria para a transferencia. 
Eu non lle quero restar protagonismo a Feijóo cando vaia negocia con Ábalos, que xa 
que é unha persoa que pon os intereses de Galicia por diante, nesa xuntanza vaia 
pedirlle non só a transferencia senón tamén que haxa unha partida suficiente. Por 
certo,  un Feijoo  que en 12 anos non xestionou ningun tipo  de transferencias  do 
Estado e agora é cando se move despois das iniciativas do BNG en relación con esa 
autoestrada. 

Di que en canto ás alegacións do PP, a él non lle importan, pero sí aos veciños e 
veciñas de Redondela, teñen dereito a coñecelas. Son do PP ou utilizaron as de 
outros para o seu expediente persoal. Falando do PP e da autoestrada, Javier Bas 
amplioulle a autoestrada a ponte de Rande, iso queda na historia.  Dende o BNG 
levamos  anos,  a  militancia,  mobilizándonos  con  distintas  accións  para  que  a 
autoestrada sexa galega e desapareza a peaxe de Rande e estamos a piques de 
conseguilo. Esta mobilización do sábado é moi importante para que quen goberne, 
PSOE e Unidas Podemos utilicen o que teñen nos orzamentos, atrasar eses acordos 
só  pode  beneficiar  a  Audasa,  que  volva  a  salirse  coa  súa.  Que  se  levanten  as 
barreiras, e se hai que redistribuilo, que se faga. Aspiramos a que haxa unha rede de 
transporte púublico do século XXI. Imos facer todos os esforzos para que isto sexa 
unha realidade no menor tempo posible. Non acepta a emenda do PP.

VOTACIÓN E ACORDO

Sometida esta moción do BNG sobre sobre a supresión da peaxe de Rande, resulta 
aprobada por unanimidade dos concelleiros e concelleiras do pleno presentes na 
sesión,  sendo viente e un votos a favor,  correspondendo 9 ao PP, 8 ao PSdeG-
PSOE, 3 a AER e 2 ao BNG.

10.3  Moción  do  PSdeG-PSOE para  instar  á  Xunta  de  Galicia  a  actualizar  o 
módulo do prezo/hora de SAF que paga aos concellos neste ano e incrementalo 
progresivamente  ata  asumir  o  100%  do  custo  real  en  2023. (2021-E-RE-670 
17/02/2021)

ANTECEDENTES

"O  Servizo  de  Axuda  no  Fogar  (SAF)  tense  convertido  nunha  pesada  carga 
económica para os concellos de Galicia. Hai pequenos concellos rurais para os que 
este servizo xa é o máis oneroso, por enriba mesmo da limpeza viaria e recollida de 
lixo, algo impensable hai apenas un par de anos. E completamente incomprensible 
ao tratarse dunha competencia autonómica recollida expresamente no Estatuto de 
Autonomía de Galicia.

A Consellería de Política Social abona, en virtude dun convenio, 9,70 euros por hora 
de atención aos concellos. O prezo real do servizo está xa nuns 18 euros/hora e 
actualízase tódolos anos, mentres o módulo que paga a Xunta está conxelado dende 
2016 e non coñeceu variacións substanciais dende a posta en marcha deste sistema 
en 2012. Os concellos, que xa absorberon integramente, o impacto da subida do 
Salario Mínimo Interprofesional en xaneiro do ano pasado, volven agora carrexar co 
impacto  que  supón  a  pandemia,  que  incrementou  nun  18,48%  o  número  de 
solicitantes de SAF.

A Xunta limítase a anunciar autorizacións no número de horas que pode prestar cada 
concello  para  posibilitar  a entrada de novas persoas no sistema.  E presenta  isto 
como unha resposta ás necesidades. Sen embargo, a máis horas e máis persoas, o 

desfase  económico  para  os  concellos,  nun  servizo  que  correspondería  atender 
directamente  á  Consellería  de  Política  Social,  increméntase.  E  mentres  a  Xunta 
mantén controlados os seus custos, toda vez que ten a potestade para regular e 
manter  a conxelación no prezo do módulo/hora,  os gastos municipais  dispáranse 
porque son os concellos os que licitan e adxudican un servizo que “no mundo real” se 
encarece ano tras ano.

Os Orzamentos da Xunta 2021 asignan unha partida total de 83,6 millóns de euros 
para o SAF.  A Xunta vén de recibir  este mes de xaneiro 45 millóns de euros do 
Goberno do Estado para reforzar  o sistema de dependencia.  E seguirá recibindo 
fondos adicionais nos dous próximos anos.

A Xunta  maniesta  reiteradamente  que  o  SAF  é  o  piar  fundamental  sobre  o  que 
descansa o sistema de dependencia en Galicia. A propia conselleira ten declarado, 
para  xustificar  a  escasa  dotación  de  prazas  públicas  en  residencias,  que  a 
idiosincrasia galega propicia que a xente maior prefira permanecer nas súas casas.

Despois do recorte do Goberno Rajoy de máis de 2.600 millóns acumulados entre os 
anos 2012 e  2018 no Sistema Nacional  de Dependencia,  o  Goberno de España 
actual anunciou un Plan de Choque para reverter a situación, cunha inxección de 
3.600 millóns de euros no trienio 2021-2023. A Xunta, que xa percibiu 45 millóns este 
ano, percibirá cantidades superiores nos dous próximos exercicios. Un paso adiante 
decisivo para avanzar na atención integral ás persoas dependentes en toda España e 
tamén para alcanzar o obxectivo de equidade de financiación entre Comunidades 
Autónomas e Estado.

É o momento, por tanto, de solucionar o grave problema do infrafinanciamento do 
SAF e poñerse de lado dos concellos.

Por elo, instamos a Xunta de Galicia a:

 Utilizar o financiamento extra de 45 millóns de euros que a Xunta vén de recibir do 
Estado para publicar canto antes no DOG a Orde da Consellería de Política Social 
pola que se actualiza o módulo do SAF que a Xunta paga aos concellos, cando 
menos a 12 euros por hora.

 Comprometerse a seguir actualizando o módulo durante as anualidades de 2022 e 
2023 ata alcanzar o 100% do custo real do servizo en prezos de mercado e acabar 
así  coa  asfixia  económica  aos  concellos,  que  están  xa  ao  límite  das  súas 
capacidades económicas.

 Liderar e facer posible un gran pacto con tódalas forzas políticas,  a manter no 
futuro un sistema de prestación do SAF cofinanciado pola Xunta, dun xeito xusto e 
equilibrado."

INTEVENCIÓNS

A sra. García Ballesteros dálle a benvida ao novo concelleiro e deséxalle que teña a 
mellor experiencia na vida, que é o traballar e o bo facer. Pasa a ler a proposta.

A sra. García Cruz dálle a benvida a esta corporación ao novo concelleiro, di que a 
verdade que o grupo municipal de AER quédalle ben xeitoso tres  pirolos.  Contúa 
dicindo que o servicio de axuda no fogar é indispensable e afeca a moitos usuarios e 
usuarias no Concello e tamén é certo que dende o ano 2016 o prezo do convenio 
está conxelado e que con 9,70 €  é moi difícil prestar o servizo. O servizo aumentou 
moítisimo nos últimos anos, e non só polas características das pandemias, senón 
tamén  pola  característica  social  na  que  vivimos.  Ademáis  a  crise  económica 
conlevaron  unha  diminución  contínua  dos  ingresos  das  familias  pero  continuou 
aumentando o prezo dos centros socio-sanitarios, polo que é un custo que as familias 
non poden manter. Neste contexto o coidado dos maiores ten que ser a través do 
servizo de axuda no fogar porque se é asumido cen por cento pola Xunta e ten un 
custe 0 para as familias e ademais porque os usuarios e usuarias van ter unhas 
condicións mellores.

Para  elo  as  administracións  debemos  implicarnos  moitísimo  máis,  debemos 
incrementar o prezo do Convenio pero non comparando coas subida do soldo mínimo 
interprofesional,  senón ata o prezo que establece o convenio colectivo galego de 
servizo de axuda no fogar, que é o que defenden os sindicatos.

Aínda que estamos falando de temas económicos, pola condición social a que nos 
estamos a referir, deberíamos usar outros termos. Tamén votamos en falta na moción 
a  mención  a  que  o  SAF  en  Redondela  está  desenvolto  100%  por  mulleres 
traballadoras, esperaban do PSOE que lle dera esta visión de xénero. Tendo en conta 
que  nos  domicilios  o  traballo  asúmese maioritariamente  por  mulleres,  e  hai  que 
aumentar esta conciencia das administracións públicas. 

En canto ao compromiso contido ao final da moción, están de acordo en solicitar da 
Xunta de Galicia que asuma as súas competencias e destine os orzamentos, pero 
non teñen que ser específicamente deses 45 millóns de euros senón poden vir de 
calquera  outra  partida.  A Xunta  ao  debe  asumir  o  100% do  custe,  eliminando  o 
pagamento das familias. 

Pregunta se aceptan a proposta de que lle remitiron, que sería engadir un punto que 
di: "O Concello de Redondela comprométese a xestionar directamente o servizo de 
axuda no fogar a través da remunicipalización do servizo, asegurando así un servizo 
de  calidade  aos  usuarios  e  usuarias,  ademáis  de  crear  emprego  estable  e  con 
condicións dignas para as traballadoras e traballadores de dito servizo".

É importante que se asuma este compromiso de remunicipalización para acadar esas 
dúas vías: que os usuarios e usuarias estean mellor atendidos e que as condicións 
laborais sexan as adecuadas. Consideran que é un momento adecuado porque o 
contrato está a piques de caducar. Nas conversas co PSOE que estamos realizando 
nos orzamentos este é un punto importante a considerar.

O sr. Boullosa, tamén dá a benvida a Manuel. Non sabe se percibiu o comentario da 
compañeira do BNG, cre que non entendeu ben o que dixo, gustaríalle que o repetira 
na súa segunda intervención.

Volvemos  falar  de  competencias  da  Xunta  que  teñen  que  ser  asumidas  polos 
Concellos, e se trasladan aos usuarios e usuarias. O custe do servizo ronda os 18 
€/hora, dos cales a Xunta achega 9,70 €, aproximadamente a metade pretende que 
sexa asumido polo Concello. Imaxínase a xente que hai uns recortes sanitarios e que 
necesitamos máis doutores e doutoras, pediatras, persoal sanitario... e a Xunta lle 
pedira aos concellos que aporten a metade dos  salarios? Pois iso está a pasar co 
SAF. O Concello non ten competencia e non debería asumir un gasto dun servizo que 
debe asumir a Xunta de Galicia. A asistencia social é unha competencia exclusiva da 
Xunta de Galicia, así o indica o artigo 26 do Estatuto de Autonomía.

Pero, qué facemos? deixar a veciñanza sen algo tan esencial? Consideramos que é 
esencial  para  acadar  a  conciliación  das  familias,  a  vida  persoal,  social  e  laboral 
porque as máis prexudicadas serían as mulleres. No mes pasado debateuse unha 
moción do PP na que textualmente di “É necesario reforzar os recursos destinados á 
conciliación da vida laboral, persoal e familiar, ademáis de aplicar políticas espcíficas. 
Resulta imprescindible seguir traballando para eliminar os estereotipos, errores que 
sustentan a desigualdade de xénero". Resulta que agora o PP, que ten competencia 
nesta materia, non dota o servizo económicamaente, é un sinsentido. Está moi por 
riba de calquera criterio de coherencia política. Séntalle moi ben ao PP de Redondela 
estar na oposición, porque irán descubrindo os erros do PP na Xunta de Galicia. 

A Sra.  Amoedo,  por  deixar  claras  as  competencias,  a  pesar  de  que  vostedes 
gobernan  e  a  pesar  que  a  sr.  García  é  a  concelleira  de  servizos  sociais  na 
clandestinidade, non ten claro que as competencias, de acordo coa lei 13/2008 do 3 
de decembro de Servizos Sociais de Galicia e o Decreto 99/2012 do 16 de marzo, 
polo que se regulan os servizos sociais  comunitarios e o seu financiamento,  que 
desenvolve dita lei, o servizos de axuda no fogar é un servizo público de titularidade 
municipal,  que  forma  parte  dos  servizos  sociais  comunitarios  básicos  que  son 
aqueles que segundo o artigo 61 da citada lei, son servizos mínimos cuxa prestación 
debe de ser asegurada por todos os concellos de Galicia. Pese a tratarse dun servizo 
de competencia municipal  a Xunta de Galicia  acuda no financiamento do mesmo 
cubrindo a maior parte do seu custo. Os orzamentos da Xunta de Galicia para o 2021 
destinan  4  de  cada  5  euros  a  gasto  social,  emprego  e  reactivacion 
económica.Sorpréndeme que veñan aquí con este tipo de argumantacións.  A Xunta 
volverá incrementar neste ano as horas de SAF postas a disposición dos concellos, 
cun investimento de 83,6 millóns. Grazas a este reforzo moitos concellos, entre eles 
Redondela, verán incrementadas as súas horas de axuda no fogar.

Parécelle incrible que  veñan  alardeando  dos  45  millóns  que  din  que  dixo  Pedro 
Sánchez que ía ingresar a Galicia pero que de momento non chegaron. Con todo isto 
a pesar deses 45 millóns de euros, queda lonxe do cofinanciamento que marca a lei 
que establece que cada administración asuma o 50% do gasto total en materia de 
dependencia. Actualmente Galicia inviste nas persoas dependentes un total de 400 
millóns de euros, dos que un 76% proceden das arcas autonómicas, e un 24% do 
Estado.  Aínda así,  no pasado mes de decembro,  a conselleira de Política Social 
acordou co presidente da FEGAMP abrir un proceso de revisión do prezo que paga a 
Xunta aos Concello polo SAF. Están un pouco errados, a quen deben reclamar que 
poña máis cartos na caixa é ao Estado e ao sr. Iglesias que vai ser recordado coma o 
peor ministro de acción social,  porque non fixo nada nin sequera nesta época de 
pandemia. Sr. Boullosa, debe ler as competencias que ten cada quen e preocúpese 

quén lles  van botar  nas próximas eleccións municipais,  porque a esncia de AER 
perdeuse completamente.

A Sra. García Balleteros di que é inviable realizar a remunicipalización do SAF, pola 
xestión tan complicada deste servizo para as familias, o que si nos comprometemos a 
que nos novos pregos vamos a  determinar  que se priorice  moito  nas condicións 
laborais das traballadoras, condicións de traballo e os seus salarios.

Di que o módulo prezo/hora que cubre a Xunta neste momento está conxelado dende 
o 2019, recalcamos que tan só achegan 9,70 € do custe total do servizo do SAF, o 
que resta deben achegalo os concellos. Un informe da FEGAMP di que o número de 
demandantes  do  SAF  creceu  un  19% coa  pandemia.  Isto  incrementou  moito  os 
gastos dos concellos.  Os concellos  soportan,  por  mor  da pandemia,  un segundo 
incremento no custo do servizo, o primeiro coa entrada en vixencia do salario mínimo 
interprofesional de 950 € producido no 2020. O SAF estase a converter nun servizo 
insostenible para moitos concellos. A día de hoxe, xa é un servizo máis caros na 
maioría dos concellos, sobre todo os máis pequenos, os do rural, por riba da recollida 
e tratamento do lixo. Algo impensable fai pouco.

A Xunta vén de reicibir 45 millóns do Estado, o que supón o 54% do que a Xunta 
destina ao SAF. Os orzamentos da Xunta do 2021 tan só prevén 83 millóns de euros 
para sufragar o módulo autonómico do SAF. Simplemente un 10% máis que no 2020. 
A Xunta recibe máis financiamento,  os concellos,  menos.  A Xunta,  coma sempre, 
queda cos cartos e afoga aos concellos, cun servizo que é competencia autonómica. 
Debemos  exixir  á  Xunta  que  se  comprometa  a  incrementar  progresivamente  o 
módulo prezo/hora que pagan os concellos ata cubrir o 100% do custo real do servizo 
no ano 2023.

O goberno de Rajoy foi un período negro para a dependencia. Dende a súa chegada 
ao  goberno  no  ano  2011  ata  a  súa  marcha  en  2018,  o  recorte  en  dependencia 
superou os 2.600 millóns de euros. Estímase que unhas 126.000 persoas faleceron 
agardando pola prestación durante o goberno de Rajoy. Foron seis anos de parálise, 
nun dos habituais texoirazos do PP ao estado do benestar. Rajoy mesmo atrasou a 
entrada dos dependentes moderados no sistema que correspondían ao ano 2012. O 
actual goberno de España anunciou un plan de choque para paliar os recortes do PP, 
un plan de 3.600 millóns dende o ano 2021 ata o ano 2023.

O SAF pesa máis en Galicia que no resto de España. É un servizo imprescindible, 
sobre todo en pequenos concellos do rural, máis aínda pola falta endémica de prazas 
en residencia públicas, que sofrimos en Galicia. Feijóo non constuíu nin unha soa 
residencia. Galicia recibe máis fondos estatais específicos, pero lonxe de actualizar 
os módulos do SAF, que mantén conxelados dende 2016, carga o incremento dos 
custos aos concellos. O módulo creouse en 2012 e dende entón só se actualizou no 
2013  e  no  2016.  A Xunta  resposta  coa  súa  habitual  propaganda,  autorizando  a 
prestación de máis hora de SAF para que máis persoas usuarias entren no sistema, 
pero iso só supón máis custes para os concellos que xa están afogados. Habitual 
exercicio da Xunta de Feijóo, el invita e os concellos pagamos.

A urxencia non é autorizar máis horas que non é posible prestar, senón incrementar o 
módulo de 9,70 €/hora que paga a Xunta a uns 18 €/hora. Galicia é a comunidade 

española  con  menor  número  e  porcentaxe  de  prazas  públicas  nas  residencias. 
Somos  a  comunidade  que  máis  claramente  aposta  polo  modelo  de  residencias 
privadas, Só temos un 41% de prazas públicas mentres a media española é dun 
62%. O modelo so sr. Feijóo é a privatización da atención ás persoas maiores. A 
xunta xustifica a escaseza de prazas en residencias públicas alegando que somos a 
comunidade con máis xente en SAF e que a idiosincrasia galega propicia que a xente 
prefira  quedar  na súa casa.  Por  tanto,  hai  que demostrar  o  compromiso co SAF 
incrementando o módulo xa e alcanzando o 100% do custo no 2023. 

A Sra.  García  Cruz,  ante  as  dúbidas  do  sr.  Boullosa,  di  que  sí  dixo  “mundo do 
pirolos”, non é ningunha mentira. Se hai un mes estivemos aquí debatendo, facendo 
mocións do 8 de marzo e hai unhas declaracións institucionais que din que imos en 
prol da igualdade, estaría ben que as agrupacións a practicaramos.

Respecto da moción, botamos en falta a referencia explícita de que a maioría son 
traballadoras e moitas delas non teñen unha boa condición. Mesmo coa pandemia 
houbo  aquí  en  Redondela  un  problema  importante  de  material  que  estas 
traballadoras non estaban tendo. Se este servizo fora directamente municipal, non 
habería este problema, e se mellorarían as condicións laborais das traballadoras e 
dos usuarios e usuarias.  Gústalle  a referencia do PSOE últimamente a concellos 
gobernados polo BNG. Con vontade política e orzamentos todo é viable. Agora o 
contrato está a piques de caducar, hai tempo suficiente para poder facer un estudo e 
remunicipalizar,  o  concello  debe  facer  o  esforzo.  É  un  punto  imprescindible  nas 
conversas  que  estamos  tendo  co  PSOE  na  cuestión  dos  orzamentos. 
Independentemente de onde veñan os cartos, non queremos que sexan no 2023 e 
deberiamos dicirlle á Xunta que debe ser dende xa e que as horas teñen que ser 
para  sempre.  Non  van  a  apoiar  esta  moción  se  non  se  inclúe  o  punto  da 
remunicipalización.  En  canto  ao  argumentario  da  voceira  do  PP  sobre  todo  o 
investimento que fai a Xunta en cuestións sociais só o cre o PP, porque os recortes 
que houbo neste eido foron brutais.

O Sr. Boullosa di que agora entendeulle ben e coñece ese grupo de Facebook e é 
bastante  irónico,  retranqueiro,  pero  desprestixiar  a  alguén  polo  que  ten  entre  as 
pernas, non é loitar pola igualdade. Polo de agora somos tres pero non temos ningún 
concelleiro reprobado por comentarios  machistas no pleno. Paréceme lamentable, se 
iso é loitar pola igualdade.

Á voceira do PP dille ao longo do pleno houbo moitas mentiras saídas da súa boca, 
non das dos seus compañeiros, porque só fala vostede. Agora xa se ve que está 
pensando nas vindeiras eleccións municipais, pensar se AER vai sacar máis votos ou 
vai  perder  nas próximas eleccións  municipais  porque perdeu a súa esencia,  pois 
mentres a nosa esencia non cheire coma cheira Aucosa, podo estar ben tranquilo. Se 
é o que lle preocupa son as próximas eleccións municipais, podo facer unha aposta 
de que vostede non vai ser cabeza de lista polo seu partido. 

Voltando á moción, sí coñece o estatuto de autonomía e a que está equivocada é 
vostede,  porque  ten  que  haber  colaboración  pola  institución  máis  cercana  aos 
cidadáns, que son os concellos a competencia deste servizo é da Xunta de Galicia. E 

ter conxelado algo dende o ano 2016 cando estamos xa no 2021, a dous anos das 
eleccións municipais,  para o seu cerebro,  non ten ningún sentido,  e máis co que 
sucedeu na pandemia e máis se queremos loitar pola igualdade e por unha xestión 
no  fogar  que  permita  unha  conciliación  de  estudos,  de  traballo  e  de  coidados 
familiares. Votarán a favor da moción e esperan que a Xunta de Galicia mude a súa 
forma de xestionar este servizo tan esencial.

A Sra. Amoedo di que o que tiña que facer o Sr. Boullosa e os seus compañeiros é 
devolver os seus soldos destes últimos dous anos por incumprir  o seu acordo de 
goberno, no punto 20 do seu acordo de goberno di: “en relación aos servizos públicos 
de xestión indirecta, comprometémonos a estudar os informes técnicos, xurídicos e 
económicos tanto internos coma externos, que deberán expresar a viabilidade dos 
mesmos.“  e  acaba  de  dicir  a  Sra.  García,  concelleira  de  servizos  sociais  na 
clandestinidade,  que  van  volver  sacar  uns  pregos  para  seguir  privatizando  este 
servizo. 

Do que debería vostede de estar preocupado é que vostede ten un compromiso cos 
cidadáns, que non está cumprindo. A cultura desapareceu de Redondela dende que 
vostede goberna. Non din vostedes que agora forman parte do goberno, e toquemos 
a área que toquemos, vostede é tan responsable coma o seu socio de goberno que é 
o  PSOE.  Non  din  unha  verdade,  agora  mesmo o  servizo  de  axuda  no  fogar  de 
Redondela, quen o está a pagar, o 67%, é a Xunta de Galicia, e quen paga o 16,08 % 
son  os  usuarios  e  o  16,20%  o  achega o  Concello.  Eu  non  minto  nunca,  pode 
comprobalo. En vez de estar chorando porque a Xunta de Galicia achegue máis, que 
me parece ben que o faga, do que se deben preocupar é que de que as horas que a 
Xunta de Galicia lle da de servizo SAF ao Concello de Redondela, que as distribúa, 
que non queden na bolsa permanentemente. E que funcionen os Servizos Sociais, 
que recibiu hoxe un whatsAap dun veciño de Chapela que di que non lle dan data 
para a traballadora social porque están faltos de persoal.

A Sra. Garcia Ballesteros non lle permite á sra. Amoedo que minta á cidadanía, di que 
sí  hai unha traballadora social,  unha educadora social  e un auxiliar administrativo 
neste momento en Chapela. Está faltando aos funcionarios que merecen un respecto 
co traballo que están a facer especialmente neste momento. 

Continúa dicindo que no ano 2019 o custe do SAF foi de 867.801,50 €, recibindo por 
parte da Xunta 590.634,90, é dicir, un gasto para o Concello de 277.166,00 €. No ano 
2020  o  custe  do  SAF  para  o  Concello  foi  de  874.684,82  €,  recibindo  da  Xunta 
595.989,43 €,  é  dicir,  un  gasto para  o  Concello  de 278.695,39 €.  A isto  hai  que 
sumarlle as traballadoras que están a prestar o servizo para facer a facturación, a 
valoración  das  solicitudes  que  hai,  para  asinar  as  horas  e  todo  o  traballo 
administrativo que o SAF require.

Este ano, coa actualización do prezo/hora novamente os concellos voltaremos ter un 
maior gasto. É dicir, se o prezo do custe/hora vai subir a 18 € ou 20 €/hora, todos os 
concellos temos que poñer nos orzamentos un incremento moi sustancial para poder 
chegar  a este  precio.  Ademáis  a  Xunta  polo  Covid  sacou un SAF extraordinario, 
supostamente gratuíto,  pero ao Concello de Redondela costoulle  cartos.  Nós non 

imos entrar  na política  rastrera  do PP.  Vostedes  están desnortados  e  coas súas 
mentiras, o que están a facer é meter o medo no corpo aos veciños e veciñas de 
Redondela. Nós non imos entrar na política de descalificacións, pero non sei o que 
fixo a sra. Amoedo, sendo concelleira de Servizos Sociais,  non fixo nin proxectos 
novos  nin  tomou  medidas  novas  nos  anos  que  estivo  de  concelleira.  E  nós  xa 
estamos a preparar pregos para medidas técnicas e teleasistencia

En canto ao estudo de remunicipalización, sí que se fixo. O pedimos e o temos enriba 
da  mesa  para  estudar.  Pero  é  inviable  económicamente.  Quere  defender  ás 
traballadoras de Chapela e de Redondela polo ben que o están a facer.

VOTACIÓN

A moción  do  PSOE  para  instar  á  Xunta  de  Galicia  a  actualizar  o  módulo  do 
prezo/hora do SAF é sometida a votación, resultando aprobada por dez (10) votos a 
favor, sendo 7 do PSdeG-PSOE e 3 de AER, e once (11) abstencións, sendo 9 do PP 
e 2 do BNG.

C) ROLDA DE INTERVENCIÓNS LIBRES 

11 Rogos

11.1 Rogo do PP sobre deportes (2021-E-RE-1367 24/03/2021)

O sr. Muíños le o rogo:

"Rogamos ao concelleiro de deportes, Ignacio González, abandone a súa actitude de 
pasotismo e solvente, dunha vez por todas, un dos problemas que está afectando 
aos  numerosos  veciños  e  veciñas  de  Redondela,  que  levan  desexando  poder 
inscribirse nas instalacións municipais de tenis e de pádel dende o mes de outubro, 
para poder desfrutar destas instalacións municipais, rogándolle tamén que non faga 
caso  omiso  as  numerosas  chamadas  e  mensaxes  que  a  súa  concellería  recibe 
pedindo información sobre un asunto que, a diferencia de a vostede, preocupa moito 
á veciñanza.

Rogámosllo, xa que non é lóxico que vostede obrigue a rexistrarse a todas aquelas 
persoas que queiran empregar as instalacións e despois, inexplicablemente, non lles 
dea de alta na aplicación web para poder reservar pista.

Lembrámoslle que o deporte é unha actividade fundamental,  e sobre todo nestes 
momentos tan duros que estamos vivindo converteuse nunha ferramenta chave para 
a nosa saúde, sobre todo a nivel psicolóxico, por iso rogámoslle que se preocupe de 
que  as  instalacións  conten  cunhas  correctas  medidas  de  desinfección  e  cunhas 
correctas medidas preventivas, para que os deportistas poidan practicar deporte do 
xeito máis seguro posible.

Rogámosllo para que así non aconteza, como este pasado luns a primeira hora da 

46 - 50 

C
od

. V
al

id
ac

ió
n:

 Z
4S

FE
F4

E9
XM

49
EG

AS
ZN

5W
EL

XA
 | 

C
or

re
cc

ió
n:

 h
ttp

s:
//r

ed
on

de
la

.s
ed

el
ec

tro
ni

ca
.g

al
/ 

D
oc

um
en

to
 a

si
na

do
 e

le
ct

ro
ni

ca
m

en
te

 d
es

de
 a

 p
la

ta
fo

rm
a 

xe
st

io
na

 e
sP

ub
lic

o 
| P

áx
in

a 
46

 a
 5

0



 

tarde, cando despois dunha fin de semana que todos sabemos que o número de 
xogadores e xogadoras aumentan, as instalacións non contaran con hidroxel na súa 
entrada principal, algo imprescindible nesta nova normalidade.

Por  último  rogámoslle  que  atenda  a  nosa  petición  con  data  do  5  de  Marzo,  e 
actualice os cartaces informativos das medidas Covid das instalacións deportivas 
municipais, xa que algúns deles levan sen actualizar dende o mes de outubro, feito 
que provoca confusión entre todos os usuarios e usuarias destas zonas deportivas, e 
noutras das zonas nin sequera existen cartaces que informen das medidas actuais."

11.2 Rogo PP lingua de signos (2021-E-RE-333 27/01/2021)

A Sra.  Bastos   aclara  que  dende  o  grupo  popular  respetamos  o  traballo  das 
traballadoras sociais e pasa a ler o rogo da linguaxe de signos

"Que  retomen a  formación  en  lingua  de  signos  que  puxo  en  marcha  o  anterior 
goberno  do  Partido  Popular.  E  que  se  foron  incrementando  cada  ano.  Na  que 
cursaron dende funcionarios do concello,ata nos campamentos de conciliación.

E as persoas en xeral,  é especialmente importante e destacable a inclusión que 
supón  para  as  persoas  en  xeral,  especialmente  as  máis  vulnerables  cun  deficit 
sensorial as que lles abre portas á incorporación social.

Vostede encárgase persoalmente desta área e tristemente desapareceron.

O aprendizaxe da lingua de signos por parte das persoas ointes fai coas persoas 
xordas se sintan máis integradas na sociedade. 

Por iso rogamos que se retomen os cursos A lingua de signos únenos"

11.3 Rogo do PP sobre igualdade (2021-E-RE-1369 24/03/2021)

A Sra. Bastos le o rogo:

"Rogamos á Concelleira de Igualdade e Alcaldesa de Redondela que cumpra coa 
súa obriga e compromiso adquirido.

● Coas palabras tantas veces pronunciadas.

●Coa  xustiza  social,  coa  loita  pola  IGUALDAD,  IGUALDAD  Sra.  Alcaldesa, 
concelleira  de  Muller  e  Igualdade.  Aínda  estamos  no  mes  de  marzo,  mes  de 
celebración da Muller

● Que non confunda IGUALDADE CON IGUAL dá, que parece ser a súa forma de 
xestionar esta área: 

IGUAL dá ter ou non abogada no CENTRO de información a muller dende outubro 
sen este servicio .

IGUAL dá por en marcha cursos de alfabetización, memoria, autoestima,

● IGUAL dá !!Ter un campamento de Semana Santa para a conciliación da vida 
laboral e familiar, OU NON TELO.

Iso  non  é  traballar  pola  IGUALDADE,  Polo  que  lle  ROGAMOS  a  Concelleira  e 
Alcaldesa que traballe pola Igualdade e non siga perdendo o que tíñamos.

ROGAMOS que proxecte 365 días de traballo pola igualdade e, se non é capaz, 
abandone a Concellaría e nomee a quen a poida atender como se merece, posto que 
a dous días de comenzar as vacacións os nenos e nenas redondeláns, os seus pais 
non terán Campamento de Semana Santa onde poder deixar os seus fillos e fillas 
(dirá vostede que por culpa da Pandemia, xa non lle sirve como excusa), para que as 
mulleres e homes que teñan que acudir  o seu traballo  teñan outra opción e non 
recorran aos maiores (Non lles da vostede outra alternativa), que ademais son os 
máis vulnerables neste momento."

 

12. Preguntas

12.1 Pregunta do PP sobre comision seguimento servizos privatizados (2021-E-
RE-1369 24/03/2021)

O Sr. Álvarez da a benvida ao compañeiro Manuel e deséxalle moitos éxitos políticos 
e non o leve ao ámbito persoal. Para o sr. Villar, pasa a ler a pregunta:

"Dende que se conformou esta nova Corporación, van para dous anos dende que 
son  vostedes  goberno,  non  convocaron  nunca  a  Comisión  de  seguimiento  de 
Servicios Privatizados . A pesar do seu acordo de goberno, onde lle daban prioridade 
ao seguimento dos servizos privatizados.  O que estamos constatando e que non 
teñen ningún interés en revisar na comisión o funcionamento dos mesmos.

O grupo municipal do Partido Popular de Redondela solicitou tres veces , unha de las 
, con carácter urxente, a convocatoria da comisión de servizos privatizados (datas: 
8/2/2021 - 16/2/2021 - 2/3/2021) e a día de hoxe non tivemos nin contestación nin 
constacia de convocatoria algunha. Demostrando vostedes unha vez máis o gran 
talante de participación e transparencia que tanto venderon.

Todo  isto  agravado  cos  problemas  que  se  están  orixinando  co  funcionamento 
precario  da  empresa  Urbaser  e  agora  cas  queixas  sobre  o  funcionamento  da 
Concesionaria do o aparcamento da Xunqueira.

Por  todo  o  anteriormente  exposto  solicitámoslle  ao  concelleiro  responsable  que, 
responda á seguinte pregunta:

- Vai convocar a comisión de servizos privatizados, como se ten solicitado, ou vai 
deixar esa tarefa para o novo concelleiro ou concelleira que ocupe o seu cargo?"

O Sr.  Villar  contesta que teñen moitas ganas de que marche de aquí.  Xa se lle 

respostou  esta  pregunta  no  pleno  pasado.  Temos  que  ver  cómo  funcionan  os 
servizos  privatizados  que  son  moitos  e  moi  extensos  e  despois  xa  se  verá.  E 
falaramos da precariedade de Urbaser, que vén arrastrada por algo, non se fixo en 
dous anos. 

12.2 Pregunta do PP sobre a Comision seguimento das obras da ampliación da 
AP-9, (2021-E-RE-1370 24/03/2021)

O Sr. Crespo da a benvida a Manuel e fai a pregunta das obras da AP-9.

"Os  Colectivos  que  formamos  parte  durante  os  últimos  anos  da  Comisión  de 
Seguimento  das  Obras  da  Ampliación  da  AP-9,  ante  as  últimas  informacións 
aparecidas na prensa e despois da públicación no BOE do 10 de marzo do anuncio 
Oficial da Demarcación de Carreteras do Estado en Galicia, pola que se publica a 
Resolución do Ministerio  de Transportes,  Movilidade Axenda Urbana pola que se 
aproba  o  expediente  de  información pública  e  definitivamente  como Proxecto  do 
Trazado o “ Proxecto de Construcción de reposición do viario en Chapela, Autopista 
Ap-9.  Tramo Enlace do O Morrazo-Enlace de Teis”,  solicitamos a este goberno a 
convocatoria de xeito urxente da Comisión de Seguimento das Obras de ampliación 
do AP9 . 

Por todo isto facemos a seguinte pregunta a Alcaldesa :

●¿Para cándo a convocatoria da Comisión de Seguimento das Obras de Ampliación 
da Ap-9?

Contesta a Alcaldesa que está encantada de que lle faga esta pregunta o PP, porque 
esas  reunións  estériles  que  vostedes  facían para  gañar  tempo e  facer  perder  o 
tempo á veciñanza de Chapela, este goberno traballa e vai preguntar directamente a 
quen depende esta cuestión para que nos digan cómo está a Addenda de reposición 
dos viais como tamén a Addenda das pantallas acústicas. Esta semana, informando 
en todo momento ás asociacións de veciñas e veciños e asociación de afectados e 
afectadas,  con reunións dende fai  polo  menos dous meses.  O mércores tivemos 
reunión telemática co secretario xeral do Ministerio de Transportes e persoal técnico 
do Ministerio para aclarar todas as dúbidas e as reclamacións, que non se poden 
deixar para Chapela non teña, e máis cousas. Nas  próximas semanas veranse estes 
resultados, como algún acordo moi interesante que o PP dicía que estaba, e non 
estaba,  que  se  concretaron  nesa  reunión  a  beneficio  dos  veciños  e  veciñas  de 
Chapela. 

Esa  comisión  vaise  facer  despois,  cando  estes  acordos  se  fagan  realidade  no 
proxecto  constructivo,  tal  como se  falou  coas  veciñas  e  veciños.  Como sempre, 
desinforman á veciñanza e encántalles mentir. Nas reunións nunca falo do que os 
outros partidos fixeron ou non fixeron, cada un temos a nosa responsabilidade. 

12.3 Pregunta do PP sobre falta de informacion renting vehículos policía local 

(2021-E-RE-1369 24/03/2021)

O Sr. Crespo fai a pregunta a concelleira de interior sobre o renting dos vehículos e o 
convenio Viogen.

"Unha  vez  máis,  este  goberno  municipal,  non  facilita  o  acceso  a  información, 
incumprindo  o  Real  Decreto  2568/1986,  de  novembro,  polo  que  se  aproba  o 
Regulamento  de  Organización,  Funcionamento  e  Réxime Xurídico  das  entidades 
locais, no seu artigo 14.2 indica que salvo resolución denegatoria, teñen un prazo 
máximo de cinco (5) días, a contar dende a data na que se fai a solicitude, tamén o 
Regulamento Orgánico do Concello de Redondela, no seu artigo 16, e o punto 13 do 
seu acordo de investidura.

O pasado 15 de febreiro de 2021, presentamos por rexistro que se nos facilitase a 
acta de recepcion dos vehiculos e as fichas técnicas dos tres vehículos entregados 
mediante  arrendamento  financeiro  con  mantemento  (Renting)  para  o  Servizo 
municipal da Policía Local.

Como non se nos facilitou a información solicitada, o dia 23 de febreiro de 2021, 
reiteramos a nosa petición. Pois ben, xa pasou máis dun mes da reiteración desta 
petición e seguimos sen ter acceso a esa información.

Tamén  o  pasado  23  de  febreiro  de  2021  rexistramos  outra  petición,  na  que 
solicitamos  acceso  a  tódolos  Convenios  de  Colaboración  entre  o  Concello  de 
Redondela  e  o  Corpo  Nacional  de  Policía,  xa  que  a  Alcaldesa  fixo  mención  en 
reiteradas ocasións que dito Concello de Redondela e Corpo Nacional de Policía, 
firmaron un convenio de Colaboración.

Curiosamente  a  información  solicitada  depende  da  concelleira  de  Interior,  Marta 
Alonso.

Por todo isto presentamos a seguinte pregunta a Concelleira Marta Alonso:

●Por qué se nos oculta a documentación solicitada? ¿Cándo pensa darnos acceso á 
información solicitada, xa que reiteradamente incumpre vostede o ROC ?"

A Sra. Alonso di que non hai nada que ocultar. Esa é gran diferencia entre vostede e 
eu. A documentación estaba preparada para mandar o 19 de febreiro e por un erro 
administrativo  non se enviou e  cando se advertiu,  enviouselle  a información con 
carácter inmediato. E non minta, porque non se reiterou a solicitude, xa que ese día 
día 23 non existe ningún rexistro de entrada do grupo popular.

 

A Alcaldesa dá as grazas e di que se a situación da Covid o permite, o próximo pleno 
farase presencialmente, con todas as medidas de seguridade.

Dado o avanzado da hora, sendo as 23:59 h, a Alcaldesa dá por finalizada a sesión, 
da  que  eu,  secretaria  deste  órgano,  dou  fe,  e  para  a  súa  constancia,  extendo  a 
presente acta.

